
rhAGAir y PRif 
weiniDOG

Bob dydd mae dynion a menywod ein Lluoedd 
Arfog yn dangos eu dewrder, ymrwymiad ac 
ymroddiad i’n gwlad. Ni waeth pa mor beryglus 
neu anodd yw'r amgylchiadau, nid ydynt erioed 
wedi ein methu ac mae'n hanfodol nad ydym 
yn eu methu hwy. Mae gennym rwymedigaeth 
i sicrhau bod ein cyn-filwyr yn parhau i ffynnu ar 
ôl gadael y gwasanaethau.

Mae'r llywodraeth hon wedi gwneud mwy yn 
yr achos hwn nag unrhyw un o'n rhagflaenwyr. 
Yn 2019, fe wnaethom sefydlu’r Swyddfa 
Materion cyn-filwyr i osod eu llais wrth 
galon y llywodraeth. Fe wnaethom greu 
cerdyn rheilffordd newydd i gyn-filwyr ac 
fe wnaethom gynnig gwyliau cyfraniadau 
Yswiriant Gwladol i unrhyw fusnes a oedd 
yn cyflogi cyn-filwyr. Y llynedd fe wnaethom 
lansio Op COURAGE, sef gwasanaeth 
iechyd meddwl newydd ar gyfer cyn-filwyr 
yn Lloegr, ac fe wnaethom ddarparu £3m 
arall ar gyfer iechyd meddwl a £15m ar gyfer 
elusennau'r Lluoedd Arfog.

Ond rydym yn benderfynol o fynd ymhellach.  
Mae’r Cynllun Gweithredu hwn yn nodi’r camau 
y byddwn yn eu cymryd dros y ddwy flynedd 
nesaf tuag at ein huchelgais o wneud y Deyrnas 
Unedig y lle gorau yn y byd i fod yn gyn-filwr 
erbyn 2028. Rydym yn gwneud hyn nid yn unig 
oherwydd ein rhwymedigaeth foesol i'r rhai 
sydd wedi rhoi cymaint. Rydym yn gweithredu 
oherwydd bod gan ein cyn-filwyr y sgiliau, 
y profiad a’r arbenigedd i gyfrannu at ein gwlad 
ymhell ar ôl i’w gwasanaeth milwrol ddod i ben. 
Mae’r llywodraeth hon yn ystyried ein cyn-filwyr 
yn ased cenedlaethol amhrisiadwy a byddwn 
yn gwneud popeth o fewn ein gallu i’w helpu 
i lwyddo.

Y Gwir Anrh. Boris Johnson AS

Prif Weinidog

rhAGARweiniad 
y GweinidOG
Fe wnaeth Strategaeth 2018 ar gyfer ein 
cyn‑filwyr ymrwymo'r llywodraeth i gefnogi 
a grymuso ein cyn-filwyr. Ers 2018, 
rydym eisoes wedi gwneud mwy dros gyn-filwyr 
nac erioed o'r blaen. Yn y Cynllun Gweithredu 
hwn rydym yn dangos lle y byddwn yn mynd 
hyd yn oed ymhellach i ddarparu ar gyfer ein 
cyn-filwyr hyd at 2024, gan gynnwys mewn 
pum canolbwynt ar gyfer llwyddiant: 

1. Darparu newid sylweddol yn y cymorth 
i gyn-filwyr a’u teuluoedd:

• Fe wnaethom lansio Op COURAGE, 
y gwasanaeth iechyd meddwl ar gyfer 
cyn-filwyr yn Lloegr, gan dderbyn 
4900 o atgyfeiriadau yn 2020/21. 
Mae dros 100 o ddarparwyr gofal iechyd, 
megis ymddiriedolaethau ysbytai, 
bellach wedi’u hachredu fel rhai sy'n 
‘ymwybodol o gyn-filwr’ ac mae mwy 
na 1,200 o feddygfeydd teulu wedi’u 
hachredu fel rhai sy'n ‘gyfeillgar 
i gyn‑filwyr’. Bydd NHS England 
yn darparu £18m yn fwy dros dair 
blynedd ar gyfer gwasanaethau iechyd 
cyn‑filwyr, fel  bod Op COURAGE ar 
gyfer iechyd meddwl a Rhwydwaith 
Trawma'r cyn-filwyr ar gyfer iechyd 
corfforol yn haws eu cyrchu. Rydym 
hefyd yn mynd ymhellach i ddarparu’r 
driniaeth orau oll sydd ar gael, â chyllid 
newydd o £5m ar gyfer prosiectau 
iechyd arloesol.

• Byddwn yn mynd ymhellach 
i ddigideiddio gwasanaethau, 
gan fuddsoddi £44m mewn un porth 
ar gyfer cyn‑filwyr y DU, a fydd yn 
gosod yr holl wasanaethau pensiwn ac 
iawndal ar-lein ac yn lleihau’n sylweddol 
yr amser a gymerir i ymateb i ymholiadau 
cyn-filwyr gan ddechrau yn 2023. 
Byddwn yn ariannu gwelliannau i wefan 
Porth y Cyn‑filwyr yn 2022 fel bod gan 
gyn-filwyr un pwynt cyswllt hawdd ei 
ddefnyddio i’w helpu i nodi ffynonellau 
priodol o gymorth.

• Rydym wedi newid y gyfraith 
i wella mynediad cyn‑filwyr at dai 
cymdeithasol yn ogystal â chael 
gwared â'r prawf cysylltiad lleol i ystyried 
symudiadau aml yn ystod Gwasanaeth. 
Drwy’r mesur hwn a llwybrau cymorth 
gwell, byddwn yn rhoi terfyn ar 
gyn‑filwyr yn cysgu allan yn 
y Senedd hon. 

• Byddwn yn gweithio ar draws 
y llywodraeth i archwilio opsiynau ar gyfer 
cyflwyno  hyfforddiant sy’n ymwybodol 
o gyn‑filwyr ar gyfer timau gwaith 
cymdeithasol ym mhob Awdurdod Lleol 
a allai hyrwyddo a chefnogi ymhellach les 
a diogelu cyn-filwyr a’u teuluoedd sydd 
fwyaf angen cymorth. 

• Fe wnaethom gefnogi ein helusennau ar 
gyfer y lluoedd arfog, gan ychwanegu 
at y £10m y flwyddyn sydd eisoes ar gael 
drwy Ymddiriedolaeth Cronfa Cyfamod 
y Lluoedd Arfog. Ers 2020, rydym wedi 
rhoi: £10m mewn cyllid ychwanegol 
i gefnogi iechyd meddwl; £6m i gefnogi 
elusennau drwy'r pandemig Covid-19; 
£5m i alluogi elusennau i fynd i'r afael 
ag effaith digwyddiadau yn Affganistan 
ar gyn-filwyr a'u teuluoedd; a £475k 
i gefnogi datblygu strategaeth ddigidol 
a data ar gyfer y sector.

2. Gwneud y gorau o gyflogadwyedd 
cyn‑filwyr fel yr allwedd i ganlyniadau 
bywyd cadarnhaol:

• Fe wnaethom gyflwyno gwyliau 
cyfraniadau Yswiriant Gwladol ar gyfer 
cyflogwyr y rhai sy’n gadael y Lluoedd 
Arfog, a rhagwelir y bydd hyn yn effeithio 
ar 15,000 o Ymadawyr y Lluoedd 
Arfog eleni, a byddwn yn hyrwyddo’r 
cynllun hwn ymhellach i fusnesau er 
mwyn annog mwy o fusnesau i gyflogi 
cyn-filwyr.

• Fe wnaethom werthu dros 30,000 
o Gardiau Rheilffordd i gyn‑filwyrac 
wrth i’r economi a chymdeithas ailagor 
byddwn yn ymdrechu i roi mwy o gardiau 
rheilffordd yn nwylo cyn-filwyr, gan arbed 
mwy o arian iddynt hwy a’u teuluoedd.

• Fe wnaethom dreialu'r cynllun 
dilyniant gwarantedig Lle Gwych 
i Weithio i gyn‑filwyr ar gyfer ymuno 
â’r Gwasanaeth Sifil a byddwn yn 
ei gyflwyno ar draws pob Adran, 
ochr yn ochr â chynlluniau penodol 
i gael mwy o gyn-filwyr i faes 
addysgu, y gwasanaeth carchardai 
a gwasanaethau mewn iwnifform. 

• Fe wnaethom gyflwyno rolau arweiniol 
newydd i gefnogi 50 o Hyrwyddwyr 
y Lluoedd Arfog  i’n rhwydwaith 
Canolfan Byd Gwaith, gan gynnig 
cymorth wedi’i dargedu’n fwy i gael ein 
cyn-filwyr i gyflogaeth sifil lwyddiannus. 
Byddwn yn parhau i optimeiddio 
a gwella’r gwasanaeth hwn a byddwn 
yn casglu data ar gyn-filwyr sy’n cael 
Credyd Cynhwysol trwy “farciwr” 
Credyd Cynhwysol newydd.

• Byddwn yn gwella’r Cynllun Credyd 
Dysgu Estynedig, gan sicrhau 
bod cyn-filwyr yn cael mynediad at 
y cyfleoedd hyfforddi cywir, ac yn 
ailwampio’r Bartneriaeth Pontio 
Gyrfaoedd yn 2023 i wella ymhellach 
y gwasanaeth ailsefydlu gyrfaoedd 
a gynigir i gyn-filwyr a’u teuluoedd. 

3. Gwrando, dysgu a mynd i’r afael yn dosturiol 
â’r niwed neu’r anfantais hanesyddol 
y mae rhannau o’r gymuned cyn-filwyr 
wedi’u profi:

• Byddwn yn cyflenwi adolygiad 
annibynnol o effaith arferion 
cyn‑2000 ar gyn‑filwyr LGBT yn 2022. 
Byddwn yn ymchwilio i ffyrdd o alluogi 
cyn-filwyr sydd wedi’u collfarnu am 
droseddau gwasanaeth sy’n ymwneud 
â’u cyfeiriadedd rhywiol i wneud cais 
i’r Swyddfa Gartref am ddiystyru.

• Byddwn yn comisiynu ymchwil i ddeall 
profiad bywyd cyn‑filwyr o leiafrifoedd 
ethnig, benywaidd, a chyn‑filwyr 
nad ydynt yn dod o’r DU a sut y gall 
gwasanaethau ddiwallu eu hanghenion 
yn well. 

• Fe wnaethom gyflwyno dull newydd 
ar gyfer cofnodi ac adrodd am 
hunanladdiad cyn‑filwyr, a fydd 
yn adrodd o 2023. Yn y cyfamser, 
byddwn yn cyhoeddi golwg 
10 mlynedd yn ôl y flwyddyn nesaf 
ar farwolaethau cyn-filwyr drwy 
hunanladdiad, camddefnyddio alcohol 
a chamddefnyddio cyffuriau.

4. Delio ag ymgyrchoedd hanesyddol, 
gan gydnabod bod y rhain yn parhau 
i effeithio ar gyn-filwyr: 

• Fe wnaethom basio'r Ddeddf 
Ymgyrchoedd Tramor (Personél 
sy’n Gwasanaethu a Chyn‑filwyr), 
sy’n darparu amddiffyniadau 
cryfach i bersonél y lluoedd arfog 
a chyn-filwyr sy’n wynebu bygythiad 
o achosion cyfreithiol mewn perthynas 
â digwyddiadau a ddigwyddodd 
ar ymgyrchoedd tramor hanesyddol.

• Fe wnaethom gyhoeddi papur gorchymyn 
yn nodi cynigion y llywodraeth ar 
gyfermynd i’r afael ag etifeddiaeth 
gorffennol Gogledd Iwerddon. Rydym 
yn cyflwyno deddfwriaeth a fydd yn 
cyflenwi ar ein hymrwymiadau. Byddwn 
yn parhau i ymgysylltu â chyn-filwyr 
a theuluoedd i sicrhau eu bod yn cael 
y cymorth sydd ei angen arnynt.

5. Gan sicrhau bod cyn-filwyr yn cael yr un 
safon uchel o gymorth, ledled y DU gyfan:

• Rydym yn cydlynu sut rydym yn 
casglu data gyda’r Gweinyddiaethau 
Datganoledig. Mae’r Cyfrifiad yng 
Nghymru a Lloegr a’r Cyfrifiad sydd ar 
ddod yn yr Alban yn cynnwys cwestiwn 
safonol i gyn-filwyr. Bydd dadansoddiad 
o'r data hyn yn rhoi mewnwelediad 
digynsail i ble mae ein cyn-filwyr yn byw 
a’r hyn y maent yn ei wneud er mwyn ein 
galluogi i fynd i’r afael â’u hanghenion 
yn well. 

• Byddwn yn rhannu Data Ymadawyr 
Gwasanaeth gyda Llywodraeth yr 
Alban i gefnogi eu sylfaen dystiolaeth 
ar gyn-filwyr sy'n byw yn yr Alban. 

• MaeComisiynwyr cyn‑filwyr wedi’u 
cyflwyno i gwmpasu’r DU a Lloegr, 
yr Alban a Gogledd Iwerddon 
i gynrychioli safbwyntiau eu cyn-filwyr 
a sicrhau bod gwasanaethau yn eu 
cenedl y gorau y gallant fod. Byddwn 
yn penodi Comisiynydd cyn‑filwyr 
Cymruyn 2022 fel bod pob rhan o’r DU 
yn cael ei chynrychioli gan gomisiynydd 
cyn-filwyr.

Bydd y Cynllun Gweithredu hwn yn sicrhau 
newid sylweddol pellach yn y modd yr ydym 
yn cefnogi ein cymuned o gyn-filwyr ac yn 
darparu’r sylfaen gadarn y byddwn yn parhau 
i adeiladu arni dros y ddwy flynedd nesaf a thu 
hwnt. Bydd ein gwaith yn gryfach o lawer trwy 
ganolbwyntio ar ymchwil a data, gan roi hyd 
yn oed mwy o ddealltwriaeth i ni o’r gymuned 
cyn-filwyr a’r hyn y mae angen i’r llywodraeth ei 
gyflenwi i wneud y DU y lle gorau yn y byd i fod 
yn gyn-filwr erbyn 2028.

Leo Docherty (Gweinidog Amddiffyn, 
Pobl a Chyn-filwyr) 

Steve Barclay (Canghellor 
Dugiaeth Caerhirfryn)

ymrwymiadau i ddarparu 
dros ein cyn-filwyr

o wariant ar gyn-filwyr 
yn y cynllun hwn yn unig

Canolbwyntiau ar gyfer  llwyddiant

nod cyffredinol

5

1 Gwneud y DU y lle gorau yn
y byd i fod yn gyn-filwr erbyn 2028

meysydd gweithredu
Deall ein cymuned
o gyn-filwyr: gweithio 
ar ddata ac ymchwil
i sicrhau bod polisi ar 
draws y llywodraeth 
wedi’i wreiddio mewn 
tystiolaeth gadarn

Trawsnewid 
gwasanaethau
i gyn-filwyr: gwella 
gwasanaethau
i sicrhau bod cyn-filwyr 
a theuluoedd yn cael
y cymorth sydd ei 
angen arnynt

Cydnabod cyfraniad ein 
cyn-filwyr i gymdeithas: fully 
cydnabod yn llawn gyfraniadau 
pob cyn-filwr i gymdeithas, gan 
gynnwys y rhai efallai nad oeddent 
yn hanesyddol wedi teimlo bod eu 
gwasanaeth yn cael ei gydnabod, 
a herio stereoteipiau negyddol

3
1 2 3

Darparu newid sylweddol mewn cymorth 

Gwneud y gorau o gyflogadwyedd cyn-filwyr

Mynd i'r afael â niwed neu anfantais hanesyddol

Delio â'r etifeddiaeth o ymgyrchoedd hanesyddol

Sicrhau safon uchel o gymorth ledled y DU

Y cynllun gweithredu mewn rhifau

Dros 



CyFlwyniAD

Fe wnaeth Strategaeth ar gyfer ein cyn‑filwyr 
2018 nodi sut y byddwn yn cefnogi ac yn 
grymuso ein cyn-filwyr. Fe wnaeth y Strategaeth 
osod canlyniadau lefel uchel, hirdymor ar 
draws ystod eang o themâu polisi a ffactorau 
trawsbynciol a fydd yn sail i lwyddiant. 
Mae'r Cynllun Gweithredu hwn yn nodi'r 
ymrwymiadau polisi y byddwn yn bwrw ymlaen 
â hwy yn 2022-24 i gyflawni'r nodau hyn.

Mae’r Cynllun Gweithredu hwn yn darparu 
mewn tri maes gweithredu:

1. Deall ein cymuned o gyn‑filwyr – 
mae’n hanfodol bod gennym 
ddealltwriaeth fanwl o’n poblogaeth 
o gyn-filwyr a’u profiadau er mwyn 
darparu’r gwasanaethau a’r cymorth 
cywir i gyn-filwyr a’u teuluoedd. Bydd 
y Cynllun Gweithredu hwn yn cyflenwi 
hyn, gan gynnwys ar gyfer y rhai nad 
yw eu profiadau wedi'u deall yn dda 
yn y gorffennol.

2. Trawsnewid gwasanaethau 
a chymorth i gyn‑filwyr – rydym 
wedi gweld cynnydd sylweddol yn 
y blynyddoedd diwethaf ar wella’r 
gwasanaethau a’r cymorth sydd ar gael 
i gyn-filwyr a’u teuluoedd. Mae’r Cynllun 
Gweithredu hwn yn nodi sut y byddwn 
yn adeiladu ar y cynnydd hwnnw ac 
yn parhau i ddatblygu’r cymorth sydd 
ar gael i wneud gwahaniaeth diriaethol 
i’n cymuned o gyn-filwyr, o ofal iechyd 
pwrpasol i gyflogaeth. 

3. Dathlu ein cyn‑filwyr a’u cyfraniad 
i gymdeithas – dylai pob cyn-filwr 
deimlo bod y genedl yn gwerthfawrogi 
eu gwasanaeth. Byddwn yn cydnabod yn 
llawn gyfraniadau gwerthfawr cyn-filwyr 
i’n cymdeithas a’n heconomi, ac yn herio 
camdybiaethau a stereoteipiau niweidiol.

Mae’r Cynllun Gweithredu hwn yn ymdrin â’r 
camau y bydd Llywodraeth y DU yn eu cymryd 
i gefnogi cyn-filwyr a’u teuluoedd ac yn nodi 
ffyrdd y byddwn yn gweithio gyda’n gilydd 
ledled y DU i gyflawni’r un lefel o gymorth 
o safon, lle bynnag y mae cyn-filwyr yn byw. 
Mae gan Lywodraethau Cymru a’r Alban 
eu cynlluniau eu hunain i gefnogi cyn-filwyr 
yn eu gwledydd. Yng Ngogledd Iwerddon, 
oherwydd yr amgylchiadau unigryw, mae 
angen ymagwedd wahanol at ddarparu. Bydd 
Llywodraeth y DU yn sicrhau bod cyn-filwyr 
sy’n byw yng Ngogledd Iwerddon yn cael 
eu trin yn yr un modd â’u cymheiriaid ledled 
y DU drwy, er enghraifft, sefydlu Comisiynydd 
cyn-filwyr GI a darparu cyllid pellach i Swyddfa 
Cymorth cyn-filwyr GI. 

Rydym yn cydnabod na allwn gyflawni ar 
ein huchelgais i wneud y DU y wlad orau 
yn y byd i fod yn gyn-filwr ar ein pennau'n 
hunain.  Rydym wedi ymgysylltu ar y cynllun 
hwn a byddwn yn parhau i ymgysylltu 
a chydweithio ar gyflenwi ag awdurdodau 
lleol, darparwyr gwasanaethau statudol eraill, 
elusennau gwasanaeth, y byd academaidd a'r 
sector preifat. Mae elusennau’r lluoedd arfog 
yn arbennig yn gwneud cyfraniad enfawr at 
gefnogi a grymuso cyn-filwyr a’u teuluoedd 
a byddwn yn parhau i weithio’n agos gyda nhw 
a’r sector preifat i gynyddu cyrhaeddiad ac 
effaith ein gwaith.

Ar ddiwedd cyfnod y Cynllun Gweithredu 
hwn yn 2024 byddwn yn gweithio ar draws 
sectorau i adnewyddu’r Strategaeth yn llawn, 
gan nodi’r cynnydd yr ydym wedi’i wneud a sut 
y byddwn yn cyflawni ein huchelgais ar gyfer 
2028 i wneud y DU y lle gorau yn y byd i fod 
yn gyn-filwr.

Y Prif Weinidog Boris Johnson yn cynnal derbyniad Diwrnod y Lluoedd Arfog

“rwyf weDi DefnydDiO cymAint 
O sGiliAu O’R fyDdin yn fy 
mywyD sifil. yn arbenniG 
Gwaith tîm: tîm yw pOpeth ‑ 
DynA beth RyDym yn ei wneuD.”
Doug Ritchie, Dirprwy Bennaeth Masnachol, 
y Weinyddiaeth Amddiffyn. Cyn Beiriannydd Brenhinol. 
Avro, Ci Cymorth, Cŵ/n i Arwyr.



deAll ein 
CyMuned 
O Gyn‑FilwyR

Byddwn yn datblygu gwell dealltwriaeth o’n 
cymuned o gyn-filwyr a’u profiadau. Heb y data 
a’r mewnwelediadau cywir ar faterion neu 
rwystrau sy’n effeithio ar gyn-filwyr, ni allwn 
fynd i’r afael â hwy yn briodol. Bydd gwell 
dealltwriaeth o effaith ein polisïau a’n rhaglenni 
presennol yn dweud wrthym i ble y mae angen 
i ni fynd ymhellach. Bydd ein gwaith yn adeiladu 
ar yr ystod o ymchwil academaidd ac ymchwil 
arall sy'n edrych ar brofiadau cyn-filwyr a'u 
teuluoedd a byddwn yn gweithio'n agos ag 
elusennau a sefydliadau academaidd i sicrhau 
ein bod yn bwydo eu mewnwelediad i'r broses 
o wneud. polisi. Trwy ymchwil a data byddwn 
yn ceisio deall yn well yr ystod o gyfraniadau 
cadarnhaol y mae cyn-filwyr yn eu gwneud 
i gymdeithas a’r economi. 

Byddwn yn datblygu cynhyrchion data 
a dadansoddi newydd ac yn adeiladu 
ar waith data presennol i roi gwell data 
a mewnwelediad i ni nag erioed o’r blaen:

• Yng Nghyfrifiad 2021 yng Nghymru 
a Lloegr gofynnodd y Swyddfa Ystadegau 
Gwladol am y tro cyntaf a oedd ymatebwyr 
wedi gwasanaethu yn Lluoedd Arfog 
y DU yn flaenorol.  Bydd hyn yn ein 
galluogi i gyhoeddi mewnwelediadau 
a ddatblygwyd o ddata’r cyfrifiad  ar 
draws ystod o bynciau sy’n effeithio ar 
gyn-filwyr a’u teuluoedd, o iechyd a lles 
i dai a chyflogaeth. Byddwn yn defnyddio’r 
data hyn ar ddemograffeg ein poblogaeth 
o gyn-filwyr i ddylunio a thargedu cymorth 
yn y dyfodol yn well. Gan ddefnyddio 
data’r cyfrifiad, gallwn ddarganfod faint 
o gyn-filwyr sy’n byw ag anableddau, 
y mathau o gyflogaeth y mae cyn-filwyr 
yn eu cyflawni ar ôl gwasanaeth, a oes 
gwahaniaethau rhanbarthol ym mhrofiadau 
cyn-filwyr, ac a oes cynrychiolaeth 
anghymesur o gyn-filwyr ymhlith y rhai sy’n 
byw mewn llochesi.

• Byddwn yn gweithio i wneud defnydd llawn 
o setiau data gweinyddol y llywodraeth 
i ddeall sut mae cyn-filwyr yn rhyngweithio 
â gwasanaethau cyhoeddus. Er enghraifft, 
mae’r Adran Gwaith a Phensiynau (DWP) 
wedi ymrwymo i gofnodi statws cyn-filwr, 
lle bo modd, ymhlith hawlwyr presennol 
Credyd Cynhwysol, yn ogystal â hawlwyr 
newydd, a fydd yn trawsnewid ein 
dealltwriaeth o faterion cyflogaeth a chyllid 
ymhlith cyn-filwyr a’u teuluoedd. 

• Byddwn yn mynd ymhellach nag o’r blaen 
i wrando ar leisiau cyn-filwyr unigol. Bydd 
yr OVA yn cyflenwi arolwg rheolaidd 
o gyn‑filwyr, gan ofyn i gyn-filwyr am 
eu profiadau ar draws ystod o faterion 
a gwasanaethau y maent yn eu defnyddio. 
Defnyddir y canlyniadau i lywio polisi ar 
draws y llywodraeth a rhoi mewnwelediad 
i sefydliadau allanol ym maes cymorth 
cyn-filwyr i lunio eu gwasanaethau.

Byddwn yn comisiynu ymchwil yn edrych ar 
brofiadau cyn‑filwyr a sut i wella ac adeiladu 
ar wasanaethau presennol:

• Bydd yr Adran ar gyfer Lefelu i Fyny, 
Tai a Chymunedau (DLUHC) yn edrych 
ar y cyflenwad o dai â chymorth erbyn 
diwedd 2022, gan gynnwys diwallu 
anghenion y gymuned o gyn-filwyr, a sicrhau 
bod data ar ddigartrefedd cyn‑filwyr 
yn cael eu casglu’n gyson. 

• Bydd y Weinyddiaeth Gyfiawnder (MoJ) yn 
gwerthuso effaith ymyriad peilot arloesol sy’n 
cynnig cymorth wedi’i deilwra i gyn‑filwyr 
yn y ddalfa, ac yn ystyried canfyddiadau 
ymchwil allanol i sut y gallwn wella’r broses 
o nodi cyn-filwyr o fewn y system cyfiawnder 
troseddol, er mwyn rhoi gwell cymorth iddynt. 

• Bydd yr OVA yn cyhoeddi ymchwil, 
gan gynnwys edrych ar anghenion 
a phrofiadau cyn‑filwyr o’r tu allan i’r DU1 
a chyn‑filwyr benywaidd erbyn mis Mawrth 
2023, i roi’r wybodaeth sydd ei hangen 
arnom i wneud yn siŵr bod polisi’n diwallu 
anghenion yr holl gyn-filwyr yn llawn. 

• Bydd ein strategaeth data ac ymchwil yn 
ymateb i faterion sy’n dod i’r amlwg, gan 
gynnwys sicrhau bod gennym ddealltwriaeth 
lawn o effaith digwyddiadau 2021 yn 
Affganistan ar gyn-filwyr a’u teuluoedd. 
Ym mis Awst 2021 fe fu gweinidogion yn 
cadeirio uwchgynhadledd Iechyd Meddwl 
a bydd yr OVA yn cynnal uwchgynhadledd 
ddilynol ar effaith hirdymor tynnu allan 
o Affganistan gan ddwyn ynghyd elusennau, 
cynrychiolwyr o'r byd academaidd a'r 
llywodraeth yn gynnar yn 2022 i lywio ymateb 
y llywodraeth. 

Bydd ein hymchwil yn helpu i arddangos 
sut mae cyn‑filwyr yn cyfrannu at ein 
heconomi a’n cymdeithas, gan roi cipolwg ar 
symudedd cymdeithasol a sut mae cyn-filwyr 
â sgiliau prin yn cyfrannu at agenda ffyniant 
y DU. Roedd y data a gasglwyd trwy arolwg 
Vets-CHECK eisoes wedi amlygu gwytnwch 
ein cymuned o gyn-filwyr yn ystod pandemig 
Covid-19.  Lle mae’r data a gasglwn yn amlygu 
enghreifftiau cadarnhaol o gyn-filwyr yn ffynnu 
mewn bywyd sifil, byddwn yn defnyddio 
hyn i fynd i’r afael â stereoteipiau negyddol 
o gyn-filwyr a hyrwyddo canfyddiadau 
cyhoeddus cadarnhaol. 

1 Mae’r term cyn-filwr nad yw o’r DU yn berthnasol i unrhyw un a ymunodd â’r Lluoedd Arfog fel dinesydd 
y Gymanwlad neu o Weriniaeth Iwerddon (naill ai fel gwladolyn unigol neu ddeuol). Mae Gurkhas yn 
gwasanaethu o dan drefniant arbennig ac unigryw.

data leDled y du
• Bydd Llywodraeth Cymru yn defnyddio 

Swyddogion Cyswllt y Lluoedd Arfog 
(AFLOs) i gydweithio ag awdurdodau lleol 
i wella data tai.

• Mae Llywodraeth yr Alban yn bwriadu 
cynnwys cwestiwn ar statws cyn-filwyr 
yn eu tri phrif arolwg: Arolwg Cartrefi’r 
Alban, Arolwg Iechyd yr Alban, ac Arolwg 
Troseddu a Chyfiawnder yr Alban. 

• Mae Swyddfa Cymorth cyn-filwyr 
Gogledd Iwerddon yn datblygu dull 
pwrpasol o gasglu data ar y boblogaeth 
o gyn-filwyr yng Ngogledd Iwerddon.

Mae’r ymrwymiadau a nodir uchod yn gam 
mawr ymlaen yn y ddealltwriaeth hon o’n 
cyn-filwyr. Bydd ein rhaglen ddata ac ymchwil 
yn ein galluogi i nodi unrhyw fylchau yn 
y cymorth, a sicrhau bod gwasanaethau’n 
ymateb i'r angen ac yn darparu ar gyfer 
cyn-filwyr a’u teuluoedd.  Byddwn ni'n 
cyhoeddi rhagor o fanylion yn ein 
strategaeth ymchwil a data yn ystod 2022.

CeFnOGi cyn‑FilwyR BenywaiDd
Wrth i fwy o fenywod ymuno â’r Lluoedd 
Arfog, bydd ein cymuned o gyn-filwyr 
benywaidd yn cynyddu o ran niferoedd, 
gan ychwanegu at y nifer fawr 
a wasanaethodd yn y gorffennol. Rhaid i ni 
sicrhau ein bod yn dathlu ac yn cydnabod 
eu cyfraniad i’r Lluoedd Arfog, a gwneud 
yn siŵr bod y gwasanaethau a ddarparwn 
i gyn-filwyr benywaidd yn diwallu eu 
hanghenion:

• Bydd GIG Lloegr yn cyflwyno rhaglen 
gwella iechyd â’r nod o wella iechyd 
a lles menywod sy’n gwasanaethu ac 
sydd wedi gwasanaethu drwy grŵp 
llywio cenedlaethol amladrannol, 
amlasiantaethol a sefydlwyd ym mis 
Gorffennaf 2021.

• Bydd yr OVA yn comisiynu ymchwil 
ansoddol newydd i geisio deall yr 
amgylchiadau lle mae cyn-filwyr 
benywaidd yn ceisio cymorth, ac unrhyw 
rwystrau i gyrchu'r cymorth hwnnw.

• Bydd yr OVA yn darparu £150k 
mewn cyllid grant i elusennau i helpu 
i ddatblygu arfer gorau er mwyn sicrhau 
bod elusennau cyn-filwyr yn gynhwysol 
ac yn hygyrch.

Anna‑Marie Tipping, Arweinydd Rhanbarthol, 
Cynghrair Gofal Iechyd Cyfamod y Cyn-filwyr. 
Y Llynges Frenhinol gynt



tRAwSnewiD 
GwAsAnAethAu 
A ChymORth 
i Gyn‑FilwyR

Pan fydd y rhai sy'n gadael y Lluoedd Arfog 
yn dod yn gyn-filwyr mae ganddynt hawl 
i gyfres o ffynonellau cymorth gan y llywodraeth 
i gyd-fynd â'u hanghenion. Er bod y mwyafrif 
helaeth o gyn-filwyr yn trosglwyddo i fywyd sifil 
heb fawr o anghenion cymorth, mae’n rhaid 
i wasanaethau cymorth o ansawdd uchel fod 
ar gael i’r rhai sydd eu hangen naill ai mewn 
cymorth gofal iechyd, tai neu gyflogaeth. 
Roeddent yn gwasanaethu’r DU ac mae’n rhaid 
i ni sicrhau bod y gwasanaethau a ddarparwn 
iddynt fel cyfnewid o safon fyd-eang. 

Ers y Cynllun Gweithredu diwethaf, rydym wedi 
gwneud cynnydd sylweddol, gan gynnwys 
drwy wneud mynediad at ofal iechyd meddwl 
penodol i gyn-filwyr yn haws drwy greu 
Op COURAGE, a dileu rhwystrau i gyrchu 
cymorth tai gan awdurdodau lleol. Yn ogystal, 
mae Deddf y Lluoedd Arfog 2021 yn cynnwys 
cymalau a fydd yn gosod dyletswydd i roi sylw 
dyledus i egwyddorion y Cyfamod ar gyrff 
cyhoeddus lleol wrth gyflawni swyddogaethau 
perthnasol ym meysydd iechyd, addysg 
a thai. Rydym yn mynd ymhellach yn y Cynllun 
Gweithredu hwn i sicrhau bod gwasanaethau'n 
parhau i ddatblygu a thrawsnewid: gan eu 
gwneud yn haws eu cyrchu a chan sicrhau 
eu bod yn diwallu anghenion cyn-filwyr a'u 
teuluoedd yn llawn.

Iechyd a lles
Mae sicrhau bod cyn-filwyr yn cael 
y cymorth iechyd a lles cywir yn 
flaenoriaeth allweddol, a thrwy’r 
Cynllun Gweithredu hwn byddwn yn adeiladu 
ar y cynnydd sydd eisoes wedi’i wneud wrth 
ddatblygu gwasanaethau cymorth pwrpasol 
ar gyfer cyn-filwyr. Byddwn yn eu gwneud 
yn haws i’w cyrchu a’u llywio gan sicrhau 
hefyd bod gwasanaethau prif ffrwd yn diwallu 
anghenion cyn-filwyr.

Mae holl wasanaethau iechyd gwladol y DU 
ar gael i aelodau o Gymuned y Lluoedd Arfog. 
Yn Lloegr, mae NHS England yn comisiynu 
gwasanaethau ychwanegol ar gyfer cyn-filwyr 
ag anafiadau cysylltiedig â gwasanaeth. 
Gall cyn-filwyr ddefnyddio’r gwasanaethau hyn, 
a chânt eu hannog i wneud hynny, pryd bynnag 
y bydd angen cymorth arnynt a dweud wrth 
eu meddyg teulu ‘Rwyf wedi gwasanaethu’, 
fel y gellir eu cyfeirio at gymorth penodol 
i gyn-filwyr os oes angen. 

Bydd NHS England yn darparu £18m yn fwy 
dros dair blynedd ar gyfer gwasanaethau 
iechyd i gyn‑filwyr gan gynnwys y Lluoedd 
Arfog a phwyntiau cyswllt sengl teuluol; 
datblygu llwybrau clir i gefnogi mynediad gwell 
i ganolfannau atgyfeirio ymosodiadau rhywiol 
(SARCs) ar gyfer personél sy’n gwasanaethu 
a chyn-filwyr; a gwella cymorth i gyn-filwyr yn 
y System Cyfiawnder Troseddol drwy ddatblygu 
llwybr o'r dechrau i’r diwedd.



18

Cynllun Gweithredu Strategaeth cyn-filwyr

Fe wnaethOp COURAGE: Gwasanaeth Iechyd 
Meddwl a Lles y Cyn‑filwyr, yr enw trosfwaol 
ar gyfer Gwasanaeth Pontio, Ymyrraeth 
a Chyswllt Iechyd Meddwl y Cyn-filwyr (TILS), 
Gwasanaeth Triniaeth Gymhleth Iechyd Meddwl 
y Cyn-filwyr (CTS) a Gwasanaeth Iechyd 
Meddwl Dwysedd Uchel HIS), lansio y llynedd, 
ac mae’n darparu ystod eang o ofal a chymorth 
iechyd meddwl a lles arbenigol i’r rhai sy’n 
gadael y Lluoedd Arfog, milwyr wrth gefn, 
cyn-filwyr a’u teuluoedd. Bydd NHS England yn 
dod â’r tri gwasanaeth iechyd meddwl pwrpasol 
hyn i gyn-filwyr o dan ymbarél Op COURAGE 
yn un gwasanaeth integredig hirdymor o fis 
Ebrill 2023, gan wneud y system yn haws ei 
llywio i gyn-filwyr a’u teuluoedd.

Ym mis Awst 2021, cyhoeddodd yr 
Ysgrifennydd Iechyd a Gofal Cymdeithasol 
gynlluniau i ddarparu £2.7 miliwn ychwanegol 
ar gyfer Op COURAGE i gefnogi cyn-filwyr yr 
effeithiwyd arnynt gan ddigwyddiadau diweddar 
yn Affganistan. Mae’r cyllid ychwanegol hwn, 
sydd wedi cael £2.7 miliwn cyfatebol gan 
NHS England, yn hwyluso’r gwaith o ehangu 
Op COURAGE, ynghyd â darparu triniaeth 
ar gyfer trawma meddyliol a chorfforol 
cymhleth, yn ogystal â chamddefnyddio 
alcohol a sylweddau. Fel rhan o hyn, bydd 
cydgysylltwyr gofal yn gweithredu fel pwynt 
cyswllt ar gyfer cyn-filwyr, gan eu helpu i lywio 
gwasanaethau iechyd a gofal a chysylltu ar eu 
rhan â gweithwyr iechyd a gofal proffesiynol. 
Mae’r ddarpariaeth gwasanaeth estynedig hon 
hefyd ar gael i heddlu milwrol a dehonglwyr 
a oedd yn cefnogi Lluoedd Arfog y DU yn 
Affganistan; a theuluoedd yr effeithiwyd arnynt 
gan y gwrthdaro hwn.

Mae Rhwydwaith Trawma'r cyn‑filwyr (VTN)  
wedi’i leoli o fewn 18 o ymddiriedolaethau 
acíwt y GIG, y mae rhai ohonynt yn cynnwys 
canolfannau trawma mawr, ac mae’n cefnogi 
cyn-filwyr â chyflyrau iechyd corfforol sy’n 
gysylltiedig â gwasanaeth i gyrchu gofal priodol. 

Mae'n gweithio'n agos gyda Gwasanaethau 
Meddygol Amddiffyn, canolfannau cenedlaethol 
o arbenigedd clinigol, Op COURAGE, 
ac elusennau milwrol i ddarparu pecyn cyflawn 
o ofal, cydlynu gofal a gwaith cymorth gan 
gymheiriaid i gyn-filwyr â phroblemau iechyd 
corfforol o ganlyniad i'w hamser yn y Lluoedd 
Arfog. Bydd y VTN yn cael ei ddatblygu 
ymhellach i greu cynllun integredig i gefnogi 
iechyd corfforol cyn‑filwyr. Trwy driniaeth 
bersonol well gan glinigwyr sy’n deall yr 
amgylchedd milwrol ac sy’n arbenigo yn y math 
o broblemau iechyd corfforol y gall cyn-filwyr 
eu cael, bydd cyn-filwyr yn cael gofal arbenigol 
gwell ar gyfer anafiadau sy’n ymwneud 
â chyfnod mewn gwasanaeth.

Rydym yn cyflwyno achrediad ‘Ymwybodol 
o gyn‑filwyr’ i ddarparwyr a phractisau’r 
GIG ledled Lloegr. Mae’r achrediad hwn yn 
cefnogi Ymddiriedolaethau’r GIG a phractisau 
i ddarparu’r gofal gorau i gyn-filwyr a’u 
teuluoedd, ac yn sicrhau nad ydynt yn cael profi 
unrhyw anfantais yn y gofal a gânt. Mae dros 
100 o ddarparwyr gofal iechyd bellach wedi’u 
hachredu fel rhai ‘ymwybodol o gyn‑filwyr’ ac 
mae mwy na 1,200 o feddygfeydd teulu wedi’u 
hachredu fel rhai sy'n ‘gyfeillgar i gyn-filwyr’. 
Mae NHS England yn gweithio i sicrhau bod gan 
bob Rhwydwaith Gofal Sylfaenol bractis meddyg 
teulu achrededig sy'n ‘Ymwybodol o gyn-filwyr’, 
bod pob Ymddiriedolaeth GIG yn Lloegr wedi’i 
hachredu fel ‘Ymwybodol o gyn-filwyr’ erbyn 
mis Mawrth 2023, a bod darparwyr annibynnol 
a hosbisau ledled Lloegr wedi’u hachredu 
erbyn 2024.  Er mwyn sicrhau bod cyn-filwyr 
yn gwybod sut i gyrchu ystod o gymorth sy’n 
canolbwyntio ar wella eu lles, bydd yr OVA yn 
gweithio gyda DHSC, DLUHC ac eraill i archwilio 
opsiynau ar gyfer cyflwyno hyfforddiant sy’n 
ymwybodol o gyn‑filwyr ar gyfer timau 
gwaith cymdeithasol ym mhob awdurdod 
lleol yn Lloegr.



19

Cynllun Gweithredu Strategaeth cyn-filwyr

Mae holl raglenni NHS England yn ystyried 
y gallai fod gan gyn-filwyr anghenion 
ychwanegol. Mae grŵp Llais Cleifion a’r 
Cyhoedd Lluoedd Arfog NHS England wedi’i 
sefydlu i roi cyngor ar brofiadau unigryw 
cyn-filwyr a’u teuluoedd. Yn ogystal, mae 
gan NHS England gynlluniau gwaith ar gyfer 
grwpiau dethol o fewn Cymuned y Lluoedd 
Arfog sy’n edrych ar anghydraddoldebau 
hanesyddol a seiliedig ar dystiolaeth. 

Mae'r rhain yn cynnwys:

• Cyn‑filwyr LGBT – gweithio gyda’r sector 
elusennol a’i ariannu i gefnogi unigolion 
drwy faterion iechyd a allai godi o’r 
gwaharddiad hanesyddol ar bobl LGBT 
yn gwasanaethu yn y Lluoedd Arfog. 

• Cyn‑filwyr benywaidd – dysgu o ymchwil ar 
brofiadau menywod sydd wedi gwasanaethu 
yn y Lluoedd Arfog, a chynnwys hyn yn 
y gwasanaethau.  Am y tro cyntaf, bydd 
NHS England a'r Weinyddiaeth Amddiffyn yn 
cyflwyno rhaglen gwella iechyd yn benodol 
ar gyfer menywod sy'n gwasanaethu 
a chyn-filwyr, wedi'i hategu gan raglen 
ymchwil sy'n seiliedig ar dystiolaeth.

• Mae teuluoedd a gofalwyr – helpu 
ICBs a darparwyr gwasanaethau 
i gydnabod yr anfanteision unigryw a’r 
gwendidau cysylltiedig y gall teuluoedd 
sy’n gwasanaethu – gan gynnwys rhai 
cyn-filwyr – eu hwynebu. Mae'r rhain 
yn cynnwys materion yn ymwneud 
â symudiadau mewn gwasanaeth, 
pontio, gofalu, delio â bywyd ar ôl anaf, 
profedigaeth a gwahanu. Mae’r cynllun 
gwaith yn helpu gweithwyr proffesiynol 
i wneud penderfyniadau fel y gall teuluoedd 
Cymuned y Lluoedd Arfog gyrchu'r 
gwasanaethau gorau lle maent yn byw 
fel rhan o’u system gofal integredig

• Lleiafrifoedd ethnig – gweithio i ddeall 
patrwm defnydd a mynediad gwasanaeth 
a sicrhau bod anghydraddoldebau’n cael 
eu dileu ac nad ydynt yn cael eu creu na’u 
gwaethygu ar sail ethnigrwydd.

Cafodd digwyddiadau y llynedd yn Afghanistan 
effaith fawr ar gyn-filwyr a'u teuluoedd. 
Byddwn yn defnyddio’r cyllid ychwanegol 
o £5m i wasanaethu elusennau i sicrhau bod 
anghenion cymorth iechyd a lles yn cael eu 
diwallu:

1. Rydym wedi ychwanegu £600k at Gymorth 
Cynnal – Effaith Rhaglen Gwrthdaro 
Afghanistan Ymddiriedolaeth Cronfa 
Cyfamod y Lluoedd Arfog (AFCFT), a fydd 
yn helpu sefydliadau lluosog i ehangu 
neu ymestyn prosiectau presennol, gan 
ganolbwyntio ar gyn-filwyr iau a’u teuluoedd. 

2. Byddwn yn dyfarnu grantiau i amrywiaeth 
o brosiectau i gefnogi cyn-filwyr y mae 
digwyddiadau yn Affganistan wedi effeithio 
arnynt, gan gynnwys darpariaeth iechyd 
meddwl a gweithgareddau cymorth ac 
ymgysylltu ehangach.  Bydd y Rhaglen 
Effaith Afghanistan newydd hon yn cael ei 
chyflenwi ar gyfer yr OVA gan yr AFCFT.

Byddwn hefyd yn sicrhau bod £5m ar 
gael ar gyfer FY 2022-23 i Gronfa Arloesi 
Iechyd.. Defnyddir hon i ariannu amrywiaeth 
o brosiectau i wella dealltwriaeth o sut y gellir 
defnyddio triniaethau meddygol arloesol neu 
lwybrau clinigol newydd i ddiwallu anghenion 
gofal iechyd cyn-filwyr yn well. 

ieChyD A lles ledleD y du
• Bydd Llywodraeth Cymru yn parhau 

i gefnogi gwasanaeth gofal iechyd 
meddwl arbenigol GIG Cymru i gyn-filwyr 
a gwasanaeth Rhwydwaith Trawma'r 
cyn-filwyr (VTN) Cymru ar gyfer cyn-filwyr 
ag anafiadau corfforol cymhleth.

• Bydd Llywodraeth Cymru yn adolygu 
ac yn cyhoeddi Cyfamod y Lluoedd 
Arfog newydd, Canllawiau Blaenoriaeth 
Gofal Iechyd i gyn‑filwyr, yn amodol ar 
ddatblygiadau ar lefel y DU gan gynnwys 
Bil y Lluoedd Arfog.

• Bydd Llywodraeth Cymru yn gweithio 
gyda Swyddogion Cyswllt y Lluoedd 
Arfog (AFLOs) a phartneriaid gan 
gynnwys cydlynwyr hunanladdiad ac 
atal hunan-niwed rhanbarthol i hyrwyddo 
hyfforddiant cymorth cyntaf iechyd 
meddwl.

• Bydd Llywodraeth yr Alban yn lansio 
Cynllun Gweithredu Iechyd Meddwl 
i gefnogi cyn-filwyr yn yr Alban i fyw 
bywyd iach a gallu cyrraedd eu llawn 
botensial.

• Bydd Llywodraeth yr Alban yn datblygu 
ac yn cyhoeddi strategaeth atal 
hunanladdiad hirdymor newydd, a fydd 
yn defnyddio dull trawslywodraethol 
o fynd i’r afael â phenderfynyddion 
cymdeithasol ac economaidd 
hunanladdiad ar draws poblogaeth 
yr Alban.

• Bydd Llywodraeth yr Alban yn parhau 
i gefnogi Veterans First Point a Combat 
Stress i ddarparu gwasanaethau 
cymorth iechyd a lles i’r rhai sy’n gadael 
y Lluoedd Arfog a chyn-filwyr yn yr 
Alban.

• Mae Swyddfa Cymorth cyn-filwyr 
Gogledd Iwerddon (NIVSO) yn datblygu 
nifer o fentrau rhaglen benodol, gan 
ymgorffori cymorth iechyd meddwl 
cymhleth gwell a Llinell Gymorth 24/7. 
Bydd yr NIVSO yn cynhyrchu data 
iechyd a lles penodol ar draws ystod 
o bartneriaid yn y sector elusennol 
a statudol, gan ganolbwyntio ar 
Adrannau Damweiniau ac Achosion 
Brys, Timau Camddefnyddio Sylweddau 
a Gorsafoedd. PSNI.

Gwneud cartref mewn 
cymdeithas sifilaidd
Mae sicrhau bod gan bob cyn-filwr le diogel 
i fyw yn dilyn gwasanaeth yn un o elfennau 
allweddol pontio'n llwyddiannus i fywyd 
sifilaidd boddhaus. Rydym eisoes wedi cyflenwi 
newidiadau pwysig yn y maes hwn drwy newid 
y gyfraith i wella mynediad cyn-filwyr at dai 
cymdeithasol yn ogystal â chael gwared â'r 
prawf cysylltiad lleol i ystyried symudiadau 
aml yn ystod Gwasanaeth. 

Yn y Cynllun Gweithredu hwn byddwn yn mynd 
ymhellach fyth ac yn ymrwymo i roi terfyn ar 
gysgu allan ymhlith cyn‑filwyr erbyn diwedd 
y senedd hon drwy lwybrau cymorth gwell. 

Ceiran Castle, Parafeddyg Arbenigol Cylchdro, Gwasanaeth 
Ambiwlans y Gogledd Orllewin. Corfflu Meddygol Brenhinol 
y Fyddin gynt 

Addysg, Cyflogaeth, 
a Sgiliau
Cyfleoedd cyflogaeth hirdymor sefydlog ar 
ôl gwasanaeth yw sylfaen canlyniadau bywyd 
cadarnhaol ar gyfer cyn-filwyr, a gwyddom fod 
cyn-filwyr ledled y wlad yn gadael gwasanaeth 
wedi'u harfogi â sgiliau ac arbenigedd 
sydd o fudd nid yn unig iddynt hwy eu 
hunain ond i'n heconomi hefyd. 

Drwy’r Cynllun Gweithredu hwn byddwn yn 
adeiladu ar waith blaenorol i wneud yn siŵr 
bod cyn-filwyr yn gallu dod o hyd i gyflogaeth 
o safon ar ôl gadael gwasanaeth.

• O fis Ebrill 2022, bydd sefydliadau sy’n 
cyflogi’r rhai sy’n gadael y Lluoedd Arfog 
yn gallu elwa ymhellach o’r gwyliau 
cyfraniadau Yswiriant Gwladol 12 mis 
trwy wneud cais am ryddhad trwy PAYE 
mewn ‘amser real’, tra hefyd yn hawlio’n 
ôl-weithredol am gyfraniadau perthnasol 
a dalwyd ers mis Ebrill 2021. 

• Fe wnaethom werthu dros 30,000 o Gardiau 
Rheilffordd i gyn‑filwyr, ac wrth i’r 
economi a’r gymdeithas ailagor, bydd yr 
Adran Drafnidiaeth yn ymdrechu i roi mwy 
o gardiau rheilffordd yn nwylo cyn-filwyr, 
gan arbed mwy o arian iddynt hwy 
a’u teuluoedd.

• Mae Cyfamod y Lluoedd Arfog a Chynllun 
Cydnabod y Cyflogwyr Amddiffyn, 
ar gyfer sefydliadau sy'n arddangos 
cefnogaeth eithriadol i gymuned y Lluoedd 
Arfog, yn parhau i dyfu ac mae'r llywodraeth 
yn gweithio i annog mwy o sefydliadau 
i ymgysylltu â’r cynllun a llofnodi’r Cyfamod. 
Mae mwy na 7,000 o sefydliadau bellach 
wedi llofnodi Cyfamod y Lluoedd Arfog, 
gyda 493 o ddeiliaid Gwobr Aur.  

Byddwn yn parhau i adeiladu ar gymorth 
trosiannol a chymorth mewn gwasanaeth fel 
bod cyn-filwyr yn cael eu cefnogi’n well ledled 
y DU i ddod o hyd i’r yrfa maent yn dymuno ei 
chael ar ôl gwasanaethu. 

• Bydd y Weinyddiaeth Amddiffyn yn ailosod 
y contract Partneriaeth Pontio Gyrfa 
(CTP)2yn 2023, a fydd yn sicrhau bod 
y ddarpariaeth hon yn parhau i ddiwallu 
anghenion y rhai sy’n gadael y Lluoedd 
Arfog wrth iddynt edrych ar gyfleoedd 
gyrfaoedd ac addysg newydd y tu allan 
i’r Lluoedd Arfog.

• Bydd DWP yn gwerthuso effaith y model 
newydd o 50 o Hyrwyddwyr y Lluoedd 
Arfog ac 11 Arweinydd yn rhwydwaith 
y Ganolfan Byd Gwaith. . Mae’r model 
newydd hwn wedi’i gynllunio i helpu 
i wella’r cymorth y mae DWP yn ei ddarparu 
i gyn-filwyr ac eraill drwy sicrhau bod 
aelodau o Gymuned y Lluoedd Arfog yn 
gallu dod o hyd i gymorth yn Swyddfeydd 
y Ganolfan Byd Gwaith gan aelodau o staff 
sydd wedi’u hyfforddi’n arbennig ac sy’n 
deall eu hanghenion. 

• Bydd yr Adran Gwaith a Phensiynau yn 
edrych ar y gwahaniaeth y mae'r Pasbort 
Addasu i'r Rhai sy'n Gadael y Gwasanaeth 
yn ei wneud o ran cynorthwyo ymadawyr 
Gwasanaeth sy'n gymwys ac sydd ag 
anableddau i mewn i waith.

• Bydd y Weinyddiaeth Amddiffyn yn datblygu 
pecyn o hyfforddiant sgiliau bywyd 
a chymorth i bersonél y Lluoedd Arfog er 
mwyn helpu i bontio o ddod o hyd i dŷ 
i gyllid personol, gyda chynllun peilot yn 
cael ei gynnal yn 2022.

2 Mae CTP yn wasanaeth wedi’i gontractio rhwng MOD a Right Management Limited, sy’n rhedeg ar hyn o bryd 
tan 30 Medi 2023.

Stephen Commander, Arweinydd Gallu Masnachol, 
yr Adran Drafnidiaeth. 7fed Gatrawd Barasiwt gynt, 
y Magnelwyr Ceffylau Brenhinol 

Bydd cynorthwyo cyn-filwyr i fanteisio ar 
gyfleoedd i wasanaethu eu gwlad eto mewn 
gwasanaethau cyhoeddus nid yn unig yn rhoi 
cyfle gyrfa boddhaus i gyn-filwyr, ond bydd 
hefyd yn golygu y gall y DU barhau i elwa ar eu 
profiad, eu harbenigedd a’u sgiliau unigryw: 

• Byddwn yn hyrwyddo cyfleoedd i’r rhai 
sy’n gadael y Lluoedd Arfog gael gyrfa 
gyda’r Gwasanaethau Lifrai ac Iechyd 
(yr olaf drwy’r rhaglen Camu i mewn 
i Iechyd ar gyfer gyrfaoedd yn y GIG) 
a bydd y Weinyddiaeth Gyfiawnder 
yn cyflwyno rhaglen newydd sbon 
i gynorthwyo cyn-filwyr sydd am ddod 
yn Swyddogion Carchar.

• Byddwn yn cefnogi cyn-filwyr i ymuno â’r 
Gwasanaeth Sifil trwy gyflwyno’n llawn 
y cynllun dilyniant gwarantedig Lle Gwych 
i Weithio i gyn‑filwyr i bob Adran, gan 
gynnwys rolau lefel Uwch Was Sifil (SCS). 

• Bydd Swyddfa’r Cabinet yn cael gwared 
â rhwystrau cyflogaeth i’r cyn-filwyr hynny 
sy’n wynebu mwy o heriau wrth ddod 
o hyd i gyflogaeth drwy’r cynllun Symud 
Ymlaen i Gyflogaeth a fydd yn darparu 
cyfleoedd lleoli uniongyrchol i gyn-filwyr yn 
y Gwasanaeth Sifil. Bydd partneriaid/priodau 
milwrol hefyd yn gymwys ar gyfer 
y cynllun hwn.

• Bydd yr Adran Addysg yn cynyddu’r 
cydweithio â’r Weinyddiaeth Amddiffyn 
i hyrwyddo cyfleoedd i’r rhai sy’n gadael 
y Lluoedd Arfog ddechrau addysgu, 
gan gynyddu cyfeirio a chyfathrebu 
wedi’u teilwra ar gyfer cyn-filwyr, 
ac annog cyn-filwyr i fanteisio ar 
y gwasanaethau Cael Profiad Mewn Ysgol 
a 'Chynghorydd Hyfforddi Athrawon' a fydd 
yn eu helpu tuag at yrfa addysgu.

• Bydd yr OVA yn creu rhwydwaith 
o Hyrwyddwyr cyn‑filwyr adrannol 
yn y Gwasanaeth Sifil i rannu dysgu 
a hyrwyddo cyfleoedd i gyn-filwyr symud 
ymlaen o fewn y Gwasanaeth Sifil.

Gweithiwr tîm cynhyrchu Ffatri Pabïau Nicola Stokes yn gweithio ar beiriannau'n torri allan betalau pabi unigol 

Gwneud 
i wasanaethau 
weithio'n well 
i gyn‑filwyr
Bydd angen ychydig o gymorth ar lawer 
o gyn-filwyr yn eu bywyd sifilaidd, ond lle 
bynnag y bydd angen i gyn-filwyr a’u teuluoedd 
ryngweithio â gwasanaethau cymorth, mae 
angen i’r gwasanaethau hynny fod yn hawdd 
i’w canfod, eu cyrchu a’u defnyddio. Mae angen 
i ni hefyd sicrhau eu bod yn cydgysylltu fel 
bod cyn-filwyr yn wynebu profiad mor syml 
â phosibl. 

Mae gan lawer o gyn-filwyr fynediad at nifer 
o fuddion pensiwn ac, yn y digwyddiad 
anffodus maent yn wynebu anaf wrth 
wasanaethu, mae cynlluniau iawndal, y ddau 
ohonynt yn cael eu gweinyddu gan Veterans 
UK (rhan o'r Weinyddiaeth Amddiffyn). Ar hyn 
o bryd mae ceisiadau ar gyfer y cynlluniau hyn 
yn cael eu gwneud a’u rheoli gan ddefnyddio 
system bapur yn bennaf gyda ffurflenni ar gael 
i’w lawrlwytho o GOV.UK. Dros y ddwy flynedd 
nesaf byddwn yn cynnal rhaglen drawsnewid 
gwerth £44m i sicrhau y gall cyn‑filwyr wneud 
cais am a chyrchu gwasanaethau Veterans 
UK ar-lein. Bydd hyn yn lleihau’n sylweddol 
yr amser a gymerir i ymateb i ymholiadau 
cyn-filwyr.

Mae angen iddi hefyd fod yn haws i gyn-filwyr 
wirio eu statws er mwyn cyrchu gwasanaethau’r 
llywodraeth. Byddwn yn cynnal astudiaeth 
gwmpasu i ddylunio gwasanaeth a fydd yn 
cynnig dilysiad digidol o statws cyn‑filwr. 
Os gweithredir, bydd hyn yn lleihau amseroedd 
aros, yn lleihau’r tebygolrwydd o dwyll, ac yn 
galluogi cyn-filwyr i gael mynediad hawdd at 
ystod ehangach o wasanaethau’r llywodraeth.  
Bydd hefyd yn caniatáu i ni ddechrau datblygu 
opsiynau dosbarthu ar gyfer Cam 2 y broses 
o gyflwyno cardiau adnabod cyn-filwyr.

Yr un mor bwysig â darparu gwasanaethau 
o’r radd flaenaf i gyn-filwyr yw sicrhau eu 
bod yn gallu dod o hyd i’r cymorth cywir yn 
hawdd. Mae Porth y Cyn-filwyr yn darparu 
pwynt cyswllt cyntaf i sicrhau bod cyn-filwyr yn 
cael eu cyfeirio at y gwasanaethau cywir trwy 
wefan a ffôn, SMS a chynghorwyr sgwrsio byw. 
Bydd yr OVA yn gweithio gyda'r partneriaid 
elusennol perthnasol a'r Weinyddiaeth 
Amddiffyn i foderneiddio a gwella'r gwasanaeth 
fel ei fod yn parhau i fod yn addas i'r diben 
ac yn diwallu anghenion cymuned gyfan 
y cyn-filwyr. Byddwn yn ariannu gwelliannau 
i wefan Porth y Cyn‑filwyr  fel ei bod yn 
fwy hygyrch ac yn darparu profiad gwell 
i ddefnyddwyr.

Ar hyn o bryd mae llawer o wahanol rannau 
o lywodraeth ar lefel y DU gyfan, ar lefelau 
datganoledig a lleol sy’n gweithio ar faterion 
sy’n effeithio ar gyn-filwyr, yn ogystal ag 
elusennau’r lluoedd arfog a sefydliadau eraill 
sy’n cefnogi cyn-filwyr a’u teuluoedd. Byddwn 
yn cymryd camau i sicrhau gwell cydweithio 
a chydlynu i’r ymyriadau hyn ar draws 
y llywodraeth, gan gynnwys sefydlu strwythurau 
ffurfiol i alluogi’r Swyddfa Materion cyn-filwyr 
i gydgysylltu’n rheolaidd â’r Gweinyddiaethau 
Datganoledig, ymgysylltu â llywodraeth leol ac 
elusennau gwasanaeth a chasglu mewnbwn 
polisi ganddynt, yn ogystal â pharhau i elwa 
o fewnwelediadau Bwrdd Cynghori’r cyn-filwyr. 

Byddwn hefyd yn defnyddio Pwyllgorau 
Pensiynau Ymgynghorol cyn-filwyr i ddod 
â chymunedau o gyn-filwyr o'u rhanbarthau 
at ei gilydd i ffurfio ymatebion cydgysylltiedig 
i'r llywodraeth a chyfathrebu'r mentrau sy'n 
digwydd yn eu rhanbarthau.

Byddwn yn parhau i weithio’n agos ag 
elusennau’r Lluoedd Arfog a’u cefnogi 
o ystyried eu rôl allweddol yn cynorthwyo 
cymuned y cyn-filwyr. Yn ogystal â’r 
£10m y flwyddyn a ddarparwyd eisoes 
i Ymddiriedolaeth Cronfa Cyfamod y Lluoedd 
Arfog gan y Weinyddiaeth Amddiffyn, rydym 
wedi rhoi: £10m mewn cyllid ychwanegol 
i gefnogi iechyd meddwl; £6m i gefnogi 
elusennau drwy'r pandemig Covid-19; 
£5m i alluogi elusennau i fynd i'r afael ag 
effaith digwyddiadau yn Afghanistan ar 
gyn-filwyr a'u teuluoedd; a £475k i gefnogi 
datblygu strategaeth ddigidol a data ar gyfer 
y sector.

Cyn‑filwyr yn y systeM cyfiawnder trOSedDOl
Mae bron pob cyn-filwr yn ddinesydd sy’n 
parchu’r gyfraith, ond mae lleiafrif bach 
yn dod i gysylltiad â’r system cyfiawnder 
troseddol.  Mae cyn-filwyr eisoes yn garfan 
benodol at ddibenion gweithgareddau 
cydgysylltu a dargyfeirio ac mae ganddynt 
lwybrau lleol penodol a fydd yn parhau i gael 
eu gwerthuso o ran effeithiolrwydd. 

Byddwn yn sicrhau bod y cymorth 
cywir yn ei le ar gyfer y rhai sydd 
yn y system cyfiawnder troseddol: 
lleihau’r risg o aildroseddu, -deall pam 
mae rhai cyn-filwyr yn dod i mewn i’r 
system a gwneud mwy i’w atal.  Bydd 
y Weinyddiaeth Gyfiawnder yn: 

• Ystyried canfyddiadau ymchwil i nodi 
cyn-filwyr o fewn y system cyfiawnder 
troseddol, ac archwilio beth arall 
y gellir ei wneud i wella’r broses o nodi 
a chofnodi cyn-filwyr yn y system 
carchardai a phrawf, fel y gellir rhoi’r 
cymorth cywir ar waith.

• Gwerthuso ac asesu 
cynllun peilot asgell 
cyn-filwyr CEM 
Holme House lle 
gall cyn-aelodau o’r lluoedd arfog 
wirfoddoli i leoli a chael cynnig cymorth 
wedi’i deilwra i gyn-filwyr. Byddwn yn 
gwerthuso’r cynllun peilot hwn gyda’r 
bwriad o gefnogi argymhellion ar draws 
yr ystâd garcharol ehangach.

• Diweddaru a chynnal y map cymorth 
i gyn-filwyr. Mae’r map yn manylu 
ar yr holl wasanaethau sydd ar gael 
i gyn-filwyr yn y system cyfiawnder 
troseddol a bydd yn galluogi cyn-aelodau 
o’r lluoedd arfog a’u teuluoedd i gyrchu 
cymorth wedi’i deilwra’n gyflym ac yn 
ddi-dor, gyda chymorth gweithiwr achos 
neu hebddo.

• Bydd NHSE yn gweithredu ymrwymiadau 
a wnaed yng Ngolwg Ymlaen y Lluoedd 
Arfog i gefnogi anghenion gofal iechyd 
cyn-filwyr yn y System Cyfiawnder 
Troseddol.



27

Cynllun Gweithredu Strategaeth cyn-filwyr

Mae aelodau o fintai Transport for London yn paratoi i orymdeithio heibio'r Senotaff ar Sul y Cofio



CydnAbOD 
CyFRAniadau 
cyn‑FilwyR

Mae’n hanfodol bod cyfraniad cyn-filwyr sydd 
wedi mynd gam ymhellach i wasanaethu ein 
cenedl yn cael eu cydnabod yn ddigonol. 
Dylai canfyddiadau cyhoeddus am gyfraniad 
cyn-filwyr a’r cymorth sydd ar gael iddynt 
gyd-fynd â phrofiad bywyd cyn-filwr yn 
y DU heddiw.

Ers cyhoeddi’r Strategaeth ar gyfer Ein 
cyn‑filwyr yn 2018 a chreu Swyddfa Materion 
y Cyn-filwyr rydym wedi bod yn gwneud 
ymdrech gynyddol i amlygu enghreifftiau 
o gyn-filwyr yn cefnogi eu cymunedau, 
yn rhagori yn eu gyrfaoedd newydd ac yn 
cyfoethogi ein cymdeithas. Mae mwy o waith 
i’w wneud o hyd a bydd yr ymrwymiadau yn 
y Cynllun Gweithredu hwn yn mynd ymhellach 
i sicrhau bod eu cyfraniad i fywyd cyhoeddus 
yn cael ei gydnabod a bod y cyhoedd yn 
deall beth mae’n ei olygu i fod yn gyn-filwr – 
yn arbennig lle maent yn perthyn i grwpiau nad 
ydynt wedi teimlo'n flaenorol bod hyn yn wir.

Cefnogwyr Ymladd â Balchder ar Sul y Cofio 2021. 
Am y tro cyntaf, roedd gan gyn-filwyr LGBT+ rôl swyddogol 
yn y gwasanaeth coffa yn y Senotaff y llynedd.  

Gan gydnabod y cyfraniad 
y mae pob cyn‑filwr wedi’i 
wneud
Mae'r llywodraeth wedi ymrwymo i gefnogi 
pob cyn-filwr i gyrchu'r gwasanaethau sydd eu 
hangen arnynt i ffynnu mewn bywyd sifilaidd, 
beth bynnag y bo'u hoedran, rhywedd, statws 
priodasol, anabledd, hil, crefydd, cred, rhyw 
neu gyfeiriadedd rhywiol. Rydym hefyd am 
i'r holl gyn-filwyr a’u teuluoedd deimlo bod 
eu gwasanaeth yn cael ei werthfawrogi a’i 
gydnabod. 

Mae’r Deyrnas Unedig yn falch o fod yn 
arweinydd byd o ran hyrwyddo amrywiaeth 
a chynhwysiant, ac mae ein hymrwymiad 
i Gymuned y Lluoedd Arfog heddiw yn 
adlewyrchu hyn. Yn anffodus, mae rhai pobl yn 
hanesyddol wedi’u cau allan rhag gwasanaethu 
eu gwlad, neu rhag cyflawni eu potensial o fewn 
y Lluoedd Arfog. Dros y ddwy flynedd nesaf, 
mae’r llywodraeth yn benderfynol o gymryd 
camau beiddgar i ddechrau edrych ar sut 
y gallwn unioni camweddau’r gorffennol. 

Fel rhan o flwyddyn y llywodraeth o weithredu 
domestig ar faterion LGBT, byddwn yn 
comisiynuadolygiad annibynnol i’r 
effaith y mae’r gwaharddiad cyn 2000 ar 
Gyfunrhywioldeb yn y Lluoedd Arfog wedi’i 
chael ar gyn‑filwyr LGBT heddiw. Bydd 
yr adolygiad yn ceisio deall yn well brofiad 
cyn-filwyr LGBT a wasanaethodd yn y Lluoedd 
Arfog rhwng 1967 a 2000. Bydd yn darparu 
tystiolaeth i lywio sut y gall y llywodraeth 
gyflawni ei hymrwymiad yn y Strategaeth ar 
gyfer Ein cyn‑filwyr, a dilyn ein huchelgais 
o werthfawrogi a chydnabod gwasanaeth 
a phrofiad pob cyn-filwr. 

Yn ogystal, fel cam cyntaf, bydd y Swyddfa 
Gartref a’r Weinyddiaeth Amddiffyn yn gweithio 
gyda’i gilydd i archwilio sut y gellir ehangu’r 
cynllun diystyru presennol i alluogi mwy 
o gyn-filwyr ag euogfarnau am droseddau 
gwasanaeth sy’n ymwneud â’u cyfeiriadedd 
rhywiol i wneud cais i'r Swyddfa Gartref am 
ddiystyru.

Byddwn yn datblygu gwell dealltwriaeth 
o ddemograffeg ein cymuned o gyn-filwyr 
yn y DU nac erioed o’r blaen.  Bydd hyn yn 
ein galluogi i edrych i weld a oes materion 
yn effeithio’n anghymesur ar grwpiau 
penodol o gyn-filwyr. Byddwn yn gallu 
dadansoddi data'r cyfrifiad yn ôl amrywiaeth 
o ddemograffeg. Byddwn hefyd yn cynnal 
ymchwil fwy ansoddol, gan gynnwys edrych ar 
brofiadau cyn-filwyr benywaidd. Byddwn hefyd 
yn edrych ar brofiadau cyn-filwyr o leiafrifoedd 
ethnig ac yn comisiynu ymchwil i brofiadau 
cyn-filwyr nad ydynt yn dod o’r DU, a fydd yn 
ein galluogi i ddeall a diwallu eu hanghenion 
cymorth penodol yn well. 

Mae gwaith y Cynghorydd Annibynnol 
i gyn-filwyr (sy’n cwmpasu’r DU a Lloegr), 
Comisiynydd cyn-filwyr Gogledd Iwerddon 
a Chomisiynydd cyn-filwyr yr Alban wedi 
gwneud llawer i weithredu fel llais i gyn-filwyr 
sy’n annibynnol ar y llywodraeth. Yn dilyn 
ymlaen o’r gwaith hwn, bydd Swyddfa 
Ysgrifennydd Gwladol Cymru a’r OVA yn sefydlu 
Comisiynydd cyn‑filwyr i Gymru i gydnabod 
anghenion a chyfraniadau penodol cyn-filwyr 
yng Nghymru. Bydd y rôl hon , gan adeiladu 
ar lwyddiant rolau cyfatebol sy’n cwmpasu’r 
gwledydd datganoledig, yn sicrhau y bydd gan 
gyn-filwyr ym mhob rhan o’r DU rywun i graffu 
ar bolisi yn eu gwlad.

MynD i'r AfAel Â MateriOn 
y GOrfFennOl ynG nGOGledD 
iweRdDOn
Nid yw’r system bresennol ar gyfer mynd 
i’r afael â’r gorffennol yn gweithio’n dda 
i unrhyw un, yn arbennig dioddefwyr 
a goroeswyr. Nid yw'n darparu 
cyfiawnder na gwybodaeth i'r mwyafrif 
helaeth o deuluoedd, gan gynnwys dros 
1,000 ohonynt a gollodd anwyliaid wrth 
wasanaethu'r Wladwriaeth. 

Dyna pam ar 14 Gorffennaf 2021 
y cyhoeddodd y llywodraeth Bapur 
Gorchymyn yn nodi cynigion y llywodraeth 
ar gyfer mynd i’r afael ag etifeddiaeth 
gorffennol Gogledd Iwerddon, sy’n 
canolbwyntio ar adfer a chysoni 
gwybodaeth. 

Yn dilyn cyhoeddi'r Papur Gorchymyn, 
mae LlEM wedi ymgysylltu ag ystod eang 

o randdeiliaid a grwpiau â diddordeb, 
gan gynnwys cyn-filwyr, i drafod y cynigion. 
Rydym bob amser wedi bod yn glir y bydd 
y llywodraeth yn cyflenwi ar ei hymrwymiad 
i gyn-filwyr GI fel rhan o becyn ehangach 
i fynd i'r afael â materion y gorffennol yng 
Ngogledd Iwerddon sy'n canolbwyntio ar 
gymodi. Rydym yn parhau i fod yn gwbl 
ymrwymedig i barhau i ymgysylltu â chyn-
filwyr tra bod deddfwriaeth yn cael ei thrafod 
yn y Senedd a thu hwnt, er mwyn sicrhau 
bod eu safbwyntiau a’u profiadau’n cael eu 
deall. O bwys arbennig fydd sicrhau bod 
cyn-filwyr sydd ag angen cymorth yn gallu 
cael yr help y maent yn ei haeddu – o ofal 
bugeiliol i gymorth cyfreithiol. 

Ar gyfer unrhyw un a anafwyd yn yr 
Helyntion ac sy'n byw ag anabledd parhaol 
o ganlyniad, agorodd cynllun newydd - 
Cynllun Anabledd Parhaol yr Helyntion - 
ym mis Awst 2021. Gellir gwneud ceisiadau 
ar gyfer y Cynllun Anabledd Parhaol yr 
Helyntion ar-lein neu ar bapur.

Canghellor Dugiaeth Caerhirfryn Steve Barclay yn helpu i werthu pabïau ar Ddiwrnod Pabïau Llundain ochr yn ochr â phersonél 
sy’n gwasanaethu o’r Lluoedd Arfog

Hyrwyddo canfyddiad 
cyhoeddus cadarnhaol 
o gyn‑filwyr 
Mae’r ffordd y mae’r cyhoedd a chyflogwyr 
yn gweld cyn-filwyr yn helpu i bennu’r 
hinsawdd y byddant yn dychwelyd iddi pan 
fydd y cyfnod pontio o’r Lluoedd Arfog wedi’i 
gwblhau. Er bod y cyhoedd yn gyffredinol yn 
credu bod cyn-filwyr yn gwneud cyfraniad 
gwerthfawr i gymdeithas a bod gwasanaeth 
milwrol yn meithrin gwerthoedd cadarnhaol 
megis hunanddisgyblaeth a theyrngarwch, 
gall stereoteipiau negyddol ac anghywir 
o gyn-filwyr fel rhai â nam seicolegol fod yn 
niweidiol i gyn-filwyr a’u teuluoedd, ac yn eu 
tro gallant fwydo camsyniadau cyhoeddus. 
Mae'r stereoteipiau anghywir hyn yn deillio 
o ffocws ar straeon cyn-filwyr mewn argyfwng 
yn hytrach na'r mwyafrif helaeth sy'n pontio'n 
llwyddiannus ac yn hapus i fywyd sifilaidd.

Bydd yr OVA yn gwneud mwy i ddeall 
canfyddiadau’r cyhoedd o gyn-filwyr, a’r 
ffactorau dylanwadol sy’n llywio’r rhain. 
Bydd datblygu sylfaen dystiolaeth ar 
ganfyddiadau’r cyhoedd a chyflogwyr yn llywio 
ein strategaeth gyfathrebu i feithrin dealltwriaeth 
y cyhoedd a gwella canfyddiadau cadarnhaol 
o gyn-filwyr, arddangos eu cryfderau a’u 
cyfraniad at gymdeithas a gwneud yn siŵr 
bod gwasanaethau’r llywodraeth yn cael 
eu cyfeirio’n effeithiol. 

Dyma rai o’r ffyrdd y byddwn yn gwneud hyn :

• Cynnal ymchwil i greu dealltwriaeth 
o ganfyddiadau cyhoedd y DU a chyflogwyr 
o gyn-filwyr er mwyn llywio cyfathrebu ac 
ymyriadau polisi sy’n dangos ein bod yn 
gwerthfawrogi ac yn cynorthwyo cyn-filwyr.

• Gweithio ar draws adrannau i hyrwyddo 
negeseuon cadarnhaol am gyn‑filwyr yn 
gwirfoddoli yn eu cymunedau, gan gynnwys 
trwy ymwneud ag Wythnos y Gwirfoddolwyr 
2022 ac amlygu cyn-filwyr ymhlith enillwyr 
gwobrau Points of Light.

• Creu strategaeth gyfathrebu Llywodraeth 
y DU i hyrwyddo delweddau cadarnhaol 
o gyn-filwyr ac adeiladu ymwybyddiaeth 
o amrywiaeth eu profiadau, sgiliau 
a chyfraniadau i gymdeithas.

“nid yw’R cyfeillGarwCh, 
y GwmnïAeth a’R yMDeiMlAD 
O Deulu byth yn GADAel, 
hyD yn OeD ar ôl i mi adael.”
Patricia Price, Ymgynghorydd ac Ymchwilydd 
Annibynnol. Cyn Beiriannydd Brenhinol.



eDryCh ymlaen 
A'r CaMau neSaF

Nid yw Cynllun Gweithredu Strategaeth 
y Cyn-filwyr 2022-2024 yn cynrychioli terfyn 
ein huchelgais i gefnogi a grymuso ein 
cymuned o gyn-filwyr dros y ddwy flynedd 
nesaf. Bydd y llywodraeth yn adeiladu ar yr 
ymrwymiadau hyn, gan sicrhau bod y rhai 
sydd wedi gwasanaethu yn gallu gafael â'u 
dwy law yng nghyfleoedd bywyd sifilaidd. 
Rydym yn cydnabod na allwn wneud hyn 
ar ein pen ein hunain – mae gwneud y DU 
y lle gorau yn y byd i fod yn gyn-filwr yn 
genhadaeth i bawb yn y Deyrnas Unedig. 
Rydym yn gofyn i elusennau’r lluoedd arfog, 
cyflogwyr a sefydliadau eraill sy’n gweithio 
gyda chyn-filwyr a’u teuluoedd weithio gyda 
ni i gyflawni’r weledigaeth hon. 

Gyda’n gilydd gallwn annog canfyddiadau 
cadarnhaol gan y cyhoedd o gyn-filwyr, 
sicrhau bod pob cyn-filwr yn gallu dod o hyd 
i gyflogaeth o safon a darparu gwasanaethau 
o’r radd flaenaf sy’n seiliedig ar dystiolaeth sy’n 
diwallu anghenion cyn-filwyr a’u teuluoedd.

Yn 2024, bydd y llywodraeth yn datblygu 
adnewyddiad llawnach o’r Strategaeth 
cyn-filwyr, gan nodi pa mor bell yr ydym wedi 
dod i gyflawni’r canlyniadau polisi a nodir yn 
y Strategaeth ar gyfer ein cyn‑filwyr, a’r hyn 
sydd ar ôl i’w wneud i gyflenwi ar ein huchelgais 
polisi erbyn 2028 i wneud y DU y lle gorau 
yn y byd i fod yn gyn-filwr. 

Y Gweinidog Amddiffyn Pobl a Chyn-filwyr Leo Docherty yn cwrdd â thri Chelsea Pensioner mewn gwisg goch draddodiadol 
yn The Royal Hospital Chelsea



AtODiad A – taBl 
ymrwymiadau

Mae pob ymrwymiad polisi isod yn cynrychioli cam gweithredu y byddwn yn ei gymryd er mwyn 
cyflawni o leiaf un o’r themâu allweddol a’r ffactorau trawsbynciol yn y Strategaeth ar gyfer Ein 
cyn‑filwyr wreiddiol yn ogystal â diwallu ein nod cyffredinol o wneud y DU y lle gorau yn y byd 
i fod yn gyn-filwr. 

Themâu allweddol

1.  Cymuned a Pherthnasoedd – 
mae cyn-filwyr yn gallu meithrin 
perthnasoedd iach ac integreiddio 
i’w cymunedau.

2.  Cyflogaeth, addysg a sgiliau – 
mae cyn-filwyr yn mynd i gyflogaeth 
briodol a gallant barhau i wella eu 
gyrfaoedd drwy gydol eu bywydau 
gwaith.

3.  Cyllid a dyled – mae cyn-filwyr 
yn gadael y Lluoedd Arfog â digon 
o ymwybyddiaeth a sgiliau 
addysg ariannol i fod yn ariannol 
hunangynhaliol a gwydn. 

4.  Iechyd a lles – mae pob cyn-filwr yn 
mwynhau cyflwr o iechyd a lles corfforol 
a meddyliol cadarnhaol, gan eu galluogi 
i gyfrannu at agweddau ehangach 
ar gymdeithas.

5.  Gwneud cartref mewn cymdeithas 
sifilaidd – mae gan gyn-filwyr le diogel 
i fyw naill ai trwy brynu, rhentu neu 
dai cymdeithasol.

6.  cyn‑filwyr a’r gyfraith – mae 
cyn-filwyr yn gadael y Lluoedd Arfog 
â’r gwytnwch a’r ymwybyddiaeth 
i barhau’n sifiliaid sy’n parchu’r gyfraith.

Ffactorau Trawsbynciol

1.  Cydweithio rhwng sefydliadau – 
mae gwell cydweithio rhwng 
sefydliadau yn cynnig cymorth 
cydlynol i gyn-filwyr.

2.  Cydlynu gwasanaethau 
i gyn‑filwyr – mae cydlynu darpariaeth 
ar gyfer cyn-filwyr yn cyflenwi nodau 
ac egwyddorion cyson dros amser 
a ledled y DU, gan sicrhau bod 
cyn-filwyr, eu teuluoedd a’r rhai 
mewn profedigaeth yn cael eu trin yn 
deg o gymharu â’r boblogaeth leol.

3.  Data ar y gymuned o gyn‑filwyr 
– gwell prosesau casglu, defnyddio 
a dadansoddi data ar draws y sectorau 
cyhoeddus, preifat ac elusennol 
i adeiladu sylfaen dystiolaeth i nodi 
a mynd i’r afael yn effeithiol ag 
anghenion cyn-filwyr.

4.  Canfyddiad a dealltwriaeth 
y cyhoedd – mae poblogaeth y DU yn 
gwerthfawrogi cyn-filwyr ac yn deall eu 
profiadau a’u diwylliant amrywiol.

5.  Cydnabod cyn‑filwyr – mae 
cyn-filwyr yn teimlo bod eu gwasanaeth 
a’u profiad yn cael eu cydnabod a’u 
gwerthfawrogi gan gymdeithas. 

Deall ein cymuned o gyn‑filwyr

Dyddiad Targed Ymrwymiad Arweinydd Thema/ffactor 
strategaeth wreiddiol

Parhaus Ehangu ‘marciwr’ y Lluoedd Arfog 
(gan gynnwys cyn-filwyr) ar gyfer ymgeiswyr 
credyd cynhwysol newydd i gynnwys 
hawlwyr presennol. 

DWP Cyllid a Dyled

Parhaus Cynnwys marcwyr newydd ar gyfer cyn-filwyr 
yn setiau data Llywodraeth y DU a gweithio’n 
rheolaidd ar draws adrannau Llywodraeth 
y DU i edrych ar ble y gellir/dylid ychwanegu 
marcwyr cyn-filwyr at setiau data newydd 
neu gyfredol. 

OVA Gwell Data

Parhaus Cynnal ymgysylltu rhanbarthol ag 
awdurdodau lleol i ddeall y data y maent 
yn eu casglu ac yn eu cadw ar y gymuned 
o gyn-filwyr.

OVA Gwell Data

Ionawr 2022 Sefydlu grŵp cynghori o academyddion 
ac ymchwilwyr. Bydd y grŵp newydd hwn 
yn galluogi ymchwilwyr i rannu eu gwaith, 
eu gwybodaeth a’u dealltwriaeth yn eu 
maes(meysydd) arbenigedd. Bydd hefyd yn 
caniatáu rhannu ymchwil, polisi a rhaglenni 
diweddaraf y llywodraeth, gan sicrhau 
cyfraniad academaidd cadarn i waith yr OVA.

OVA Cydweithio a chydlynu 
gwasanaethau cyn-filwyr

Ionawr 2022 Sefydlu grŵp cynghori o sefydliadau sy’n 
cyflogi cyn-filwyr. Bydd y grŵp newydd 
hwn yn canolbwyntio ar brofiadau aelodau 
o gyflogi'r rhai sydd wedi gwasanaethu. 
Bydd hefyd yn darparu fforwm ar gyfer trafod 
yr amrywiaeth o bolisïau a rhaglenni sy’n 
effeithio ar gyn-filwyr yn y maes hwn.

OVA Cydweithio a chydlynu 
gwasanaethau cyn-filwyr

Ionawr 2022 
(canfyddiadau'r 
adroddiad 
terfynol)

Mehefin 2022 
(cynhyrchir 
cynllun 
gweithredu)

Dilyn i fyny ar ganfyddiadau cyhoeddiad 
ymchwil y Sefydliad Prawf sydd ar ddod 
i deithiau cyn-aelodau o’r lluoedd arfog 
i ymddygiad niweidiol. 

Bydd y Weinyddiaeth Gyfiawnder yn ystyried 
canfyddiadau’r ymchwil hwn ac yn archwilio 
pa ymyriadau ataliol y gellid eu rhoi ar waith 
i leihau’r risg. 

MoJ Cyn-filwyr a'r Gyfraith

Dyddiad Targed Ymrwymiad Arweinydd Thema/ffactor 
strategaeth wreiddiol

Chwefror 2022 Cynnull rhanddeiliaid arbenigol o’r 
byd academaidd a’r sector elusennol 
i uwchgynhadledd ar effaith tynnu’n ôl 
o Affganistan ar gyn-filwyr a’u teuluoedd, 
i lywio dealltwriaeth y llywodraeth yn y tymor 
hwy ac ymateb i’r effaith.  

OVA Gwell Data

Canol 2022 Cyhoeddi strategaeth data ac ymchwil 
Llywodraeth y DU, gan amlinellu’r camau 
pellach i ddeall cymuned cyn-filwyr y DU 
yn well. 

OVA Gwell Data

Haf 2022 
(crynodebau 
pwnc)

Hydref 2022 
ymlaen 
(dadansoddiadau 
amrywiol ac 
ychwanegol)

Cyhoeddi dadansoddiad o’r gymuned 
o gyn-filwyr o Gyfrifiad 2021 yng Nghymru 
a Lloegr. 

ONS, OVA Gwell Data

Diwedd 2022 Parhau i gefnogi cam 4 o astudiaeth hydredol 
Canolfan y Brenin ar gyfer Ymchwil i Iechyd 
Milwrol yn edrych ar iechyd a lles Personél 
Lluoedd Arfog y DU. Am y tro cyntaf, bydd 
hwn hefyd yn edrych ar bynciau yn cynnwys 
symudedd cymdeithasol, gan gymryd 
y mewnwelediad y tu hwnt i iechyd a lles. 

OVA Gwell Data

Diwedd 2022 Ychwanegu cwestiynau Covid-19 newydd at 
astudiaeth carfan Coleg y Brenin Llundain 
i wirio a yw canlyniadau arolwg Vets-Check, 
a archwiliodd effaith Covid-19 ar gyn-filwyr, 
yn barhaus. 

OVA Gwell Data

Rhagfyr 2022 
(cyhoeddiad 
terfynol) 

Mehefin 
2023 (cynllun 
gweithredu'n 
cael ei gyhoeddi)

Ystyried canfyddiadau ymchwil 
Ymdiriedolaeth Forces in Mind i nodi 
cyn-filwyr o fewn y system cyfiawnder 
troseddol, ac archwilio beth arall y gellir ei 
wneud i wella’r broses o nodi a chofnodi 
cyn-filwyr yn y system carchardai a phrawf.

MoJ Cyn-filwyr a'r Gyfraith

Dyddiad Targed Ymrwymiad Arweinydd Thema/ffactor 
strategaeth wreiddiol

Diwedd 2022 Cynnal ymchwil i ddeall y cyflenwad o dai 
â chymorth, gan gynnwys yr hyn sy’n diwallu 
anghenion y gymuned o gyn-filwyr, a darparu 
dealltwriaeth o unrhyw fwlch anghenion.

DLUHC Gwneud cartref mewn 
Cymdeithas Sifilaidd

Diwedd 2022 Sicrhau bod ALlau yn cofnodi’r holl 
gyn-filwyr sy’n mynd at ALlau sy'n gymwys 
am ddyletswydd digartrefedd, yn hytrach na 
dim ond y rhai y mae angen mwy o gymorth 
uniongyrchol arnynt o ganlyniad iddynt 
wasanaethu.

DLUHC Gwneud cartref mewn 
cymdeithas sifilaidd

Diwedd 2022 Ychwanegu mesurau ONS ar unigrwydd ac 
ynysu cymdeithasol i’r Arolwg cyn-filwyr 
rheolaidd, er mwyn deall i ba raddau y mae 
cyn-filwyr yn profi teimladau o unigrwydd 
ac ynysu cymdeithasol.

OVA Cymuned a Pherthnasoedd 

Diwedd 2022 Datblygu un set o Ddangosyddion 
Perfformiad Allweddol a metrigau 
cyn-filwyr, i fesur y cynnydd a wnaed gan 
Lywodraeth y DU yn ôl Strategaeth 2028 
ar gyfer canlyniadau ein cyn-filwyr.

OVA Gwell Data

Diwedd 2022 Rhannu Data Ymadawyr Gwasanaeth 
(SLD) â Llywodraeth yr Alban i gefnogi eu 
sylfaen dystiolaeth ar gyn-filwyr sy'n byw 
yn yr Alban. Trwy bartneriaeth Ymchwil 
Data Gweinyddol yr Alban (ADR Scotland) 
â Llywodraeth yr Alban, bydd ymchwilwyr 
o Ganolfan Ymchwil Weinyddol yr Alban 
(SCADR) yn cysylltu’r SLD â chofrestr 
poblogaeth Cofnodion Cenedlaethol yr Alban 
(NRS) i gynhyrchu set ddata wedi’i dad-nodi 
o cyn-filwyr sy’n byw yn yr Alban. Bydd 
ymchwilwyr SCADR wedyn yn cysylltu hyn 
â setiau data eraill, gan gynnwys cyfrifiad yr 
Alban, ac yn dadansoddi’r data cysylltiedig 
sydd wedi’u dad-nodi. Bydd y defnydd o'r 
SLD yn cael ei gyfyngu i'r prosiect sengl 
hwn, y cytunwyd arno ymlaen llaw, a bydd 
y Weinyddiaeth Amddiffyn yn cadw rheolaeth 
derfynol ar y penderfyniadau a wneir 
ynghylch sut y defnyddir y data. 

MOD Gwell Data

Dyddiad Targed Ymrwymiad Arweinydd Thema/ffactor 
strategaeth wreiddiol

Mawrth 2023 Datblygu set ddata ar gyfer cyn-filwyr 
yn seiliedig ar ddata cyfrifiad Cymru 
a Lloegr 2021, a fydd yn cael ei chadw'n 
gyfredol er mwyn galluogi dadansoddiad 
a mewnwelediad yn y dyfodol.

OVA, ONS, 
MOD

Gwell Data

Mawrth 2023 Comisiynu a chyhoeddi ymchwil ansoddol 
newydd sy'n edrych yn benodol ar 
brofiadau ac anghenion cymorth cyn-filwyr 
o leiafrifoedd ethnig.

 OVA Gwell Data

Mawrth 2023 Comisiynu a chyhoeddi ymchwil ansoddol 
newydd sy'n edrych yn benodol ar brofiadau 
ac anghenion cymorth cyn-filwyr nad ydynt 
o'r-DU. 

OVA Gwell Data

Mawrth 2023 Comisiynu a chyhoeddi ymchwil ansoddol 
newydd sy'n edrych yn benodol ar sut mae 
cyn-filwyr benywaidd yn cyrchu cymorth, 
ac unrhyw rwystrau i gyn-filwyr benywaidd 
deimlo y gallant geisio cymorth.

OVA Gwell Data

Tachwedd 2023 
(gwerthusiad 
wedi'i gwblhau)

Mai 2024 
(argymhellion yr 
adroddiad wedi'u 
hystyried)

Cynnal gwerthusiad ac asesiad o gynllun 
peilot asgell cyn-filwyr CEM Holme House 
lle bydd cyn-aelodau o’r lluoedd arfog 
yn gwirfoddoli i leoli yn yr adain hon 
a chael cynnig cymorth wedi’i deilwra 
i gyn-filwyr. Bydd gwerthusiad manwl o hyb 
gweithgarwch y cyn-filwyr yn cael ei gynnal, 
ag unrhyw ganlyniadau ac argymhellion i'w 
rhannu â rhanddeiliaid allweddol â'r bwriad 
o gefnogi argymhellion ar draws yr ystâd 
garcharol ehangach.

MOJ/HMPPS Cyn-filwyr a'r Gyfraith

Diwedd 2023 Creu arolwg cyn-filwyr rheolaidd, 
i gasglu mewnwelediad i’w profiadau a’u 
hanghenion, ar y cyd ar draws Llywodraeth 
y DU ac ymgynghori â’r sector elusennau 
gwasanaeth. 

OVA, ONS Gwell Data

Diwedd 2023 Cyhoeddi ystadegau blynyddol swyddogol 
am amlder hunanladdiad o fewn y garfan 
o gyn-filwyr yng Nghymru a Lloegr/Prydain.

OVA, ONS Gwell Data

Trawsnewid gwasanaethau a chymorth i gyn‑filwyr 

Dyddiad Targed Ymrwymiad Arweinydd Thema/ffactor 
strategaeth wreiddiol

Parhaus Sicrhau bod anghenion cyn-filwyr a’u 
teuluoedd yn cael eu hystyried wrth 
ddatblygu strategaethau iechyd gwladol, 
er mwyn sicrhau nad yw cyn-filwyr a’u 
teuluoedd dan anfantais.

DHSC, 
NHSE, OVA

Iechyd a Lles

Parhaus Parhau i gomisiynu, cydgysylltu ac 
integreiddio’r tri gwasanaeth iechyd 
meddwl pwrpasol i gyn-filwyr o dan ymbarél 
Op COURAGE drwy ddod â’r gwasanaethau 
ynghyd mewn un cynllun integredig hirdymor. 
Yn gysylltiedig â hyn bydd sefydlu fframwaith 
asesu iechyd meddwl cyffredin, gan 
gydweithio  gyda darparwyr anstatudol -gan 
gynnwys y sector elusennol.

NHSE, DHSC Iechyd a Lles

Parhaus Parhau i ddarparu cymorth a gofal i'r rhai 
sy'n gadael y Lluoedd Arfog trwy gam 
1 fframwaith y Comisiwn Personol Integredig 
i gyn-filwyr (IPC4V). Mae’r fenter hon 
yn cynorthwyo cyn-filwyr cymwys sydd 
â chyflyrau iechyd corfforol, niwrolegol 
a meddwl cymhleth a pharhaus, y gellir eu 
priodoli i anaf tra’u bod yn gwasanaethu, 
i gymorth tîm amlddisgyblaethol.

Bydd NHSE yn gweithio gydag ICBs 
i hyrwyddo a chynyddu’r nifer sy’n manteisio 
ar ofal personol ar gyfer cyn-filwyr ag 
anghenion cymhleth a pharhaus gan 
gynnwys LTC o dan fframwaith cam 
2 fframwaith IPC4V. 

MOD/NHSE Iechyd a Lles

Dyddiad Targed Ymrwymiad Arweinydd Thema/ffactor 
strategaeth wreiddiol

Parhaus Hyrwyddo cyfleoedd i’r rhai sy’n gadael 
y Lluoedd Arfog a chyn-filwyr fynd 
i yrfaoedd gyda’r Gwasanaethau Lifrai 
ac Iechyd a staff cymorth cysylltiedig yn 
Lloegr drwy gydweithio ar draws yr Adran 
Gwaith a Phensiynau, y CTP, NHS England, 
y Swyddfa Gartref a’r Weinyddiaeth 
Gyfiawnder. Bydd hyn yn cynnwys:

• Rhannu adnoddau a negeseuon i sicrhau 
cysondeb i'r rhai sy'n gadael y Lluoedd 
Arfog sy'n cael cymorth a chyngor drwy'r 
Weinyddiaeth Amddiffyn a chyn-filwyr sy'n 
byw yn y gymuned. Bydd hyn hefyd yn 
cydnabod ac yn cynorthwyo cyn-filwyr sy’n 
dymuno symud rhwng y gwasanaethau 
mewn lifrai a’r gwasanaethau iechyd.

• Creu rhwydwaith ffurfiol o arweinwyr 
ar lefel ranbarthol a chanolog ar 
draws yr Adran Gwaith a Phensiynau, 
y Weinyddiaeth Amddiffyn a gwasanaethau 
mewn lifrai a gwasanaethau iechyd, i annog 
cydweithredu a rhannu arfer gorau.

• Byddwn yn ceisio cydweithredu â’r 
gweinyddiaethau datganoledig lle bynnag 
y bo’n bosibl ac yn briodol.

MOD, DWP, 
Y Swyddfa 
Gartref, 
Cyflogwyr 
y GIG MOJ 

Addysg, Cyflogaeth, 
a Sgiliau

Parhaus Hyrwyddo cyfleoedd i gyn-filwyr gychwyn 
gyrfaoedd addysgu trwy gydweithio rhwng 
y CTP a’r Adran Addysg. Bydd hyn yn 
cynnwys:

• CTP i sicrhau bod ymadawyr Gwasanaeth 
sydd â diddordeb mewn addysgu yn cael 
eu hannog i ddefnyddio gwasanaethau 
Cael Profiad yn yr Ysgol a Chynghori.

• Yr Adran Addysg i gynnig cyfeirio pwrpasol 
i'r rhai sy'n gadael y Lluoedd Arfog ar 
wefan Get Into Teaching.

• CTP a'r Adran Addysg i gysylltu'n fwy 
cyson ar lefel ranbarthol o ran ffeiriau 
gyrfaoedd priodol a'u hyrwyddo i'r rhai sy'n 
gadael y Lluoedd Arfog sydd â diddordeb 
mewn addysgu.

• CTP i hyrwyddo Milwyr i Athrawon mewn 
cydweithrediad â'r Adran Addysg. 

MOD, DfE Addysg, Cyflogaeth, 
a Sgiliau

Dyddiad Targed Ymrwymiad Arweinydd Thema/ffactor 
strategaeth wreiddiol

Parhaus Diweddaru a chynnal y map cymorth 
i gyn-filwyr. Mae’r map yn manylu ar yr 
holl wasanaethau sydd ar gael i gyn-filwyr 
yn y system cyfiawnder troseddol a bydd 
yn galluogi cyn-aelodau o’r lluoedd arfog 
i gyrchu cymorth wedi’i deilwra’n gyflym 
ac yn ddi-dor, gyda chymorth gweithiwr 
achos neu hebddo. Gall y map hefyd gael ei 
ddefnyddio gan unrhyw un sy'n ceisio dod 
o hyd i gymorth i ffrindiau neu deulu. 

MoJ/HMPPS Cyn-filwyr a'r Gyfraith

Parhaus Ymgysylltu’n chwarterol ag Awdurdodau 
Lleol drwy Grŵp Gweithredu Cymunedol 
presennol y Weinyddiaeth Amddiffyn, i drafod 
materion polisi allweddol sy’n effeithio 
ar gyn-filwyr a’u teuluoedd ac i alluogi 
rhannu gwybodaeth ac arfer gorau rhwng 
llywodraeth ganolog a lleol. 

OVA, MOD Cydweithio a chydlynu 
gwasanaethau cyn-filwyr

Parhaus (gwella 
tystiolaeth)

Mawrth 2022 
(rhannu arfer 
gorau gyda 
DPOs)

Cefnogi mentrau ar gyfer cyn-filwyr ag 
anableddau a deall eu hanghenion a'u 
profiad byw yn well mewn cydweithrediad 
â'r Uned Anabledd. Bydd hyn yn cynnwys:

• gwella’r dystiolaeth ar draws y llywodraeth 
o gyn-filwyr sy’n hunanadrodd am 
anabledd. 

• rhannu arfer gorau â Sefydliadau Pobl 
Anabl ynghylch sut mae cyn-filwyr 
yn defnyddio chwaraeon addasol 
i helpu i gynyddu lefelau gweithgarwch 
a chyfranogiad mewn cymunedau, 
mewn cydweithrediad â Sport England.

OVA, Uned 
Anabledd 
CO, DHSC

Iechyd a Lles

Ionawr 2022 Sefydlu gweithgor gyda chydweithwyr yn 
y Gweinyddiaethau Datganoledig, sy’n 
cyfarfod bob chwarter yn ystod y broses 
o roi SAP ar waith i drafod ymrwymiadau'r 
DU gyfan, ac i rannu arfer gorau ar faterion 
datganoledig.

OVA Cydweithio a chydlynu 
gwasanaethau cyn-filwyr

Ionawr 2022 Ffurfioli partneriaeth waith rhwng FCDO 
a RBL i gefnogi cyn-filwyr LlA y DU sy’n 
byw dramor ac sydd ag angen cymorth 
consylaidd.

FCDO Cydweithio a chydlynu 
gwasanaethau cyn-filwyr

Cynllun Gweithredu Strategaeth cyn-filwyr

Dyddiad Targed Ymrwymiad Arweinydd Thema/ffactor 
strategaeth wreiddiol

Ionawr 2022 Datblygu cynllun recriwtio carlam ar 
gyfer y rhai sy’n gadael y Lluoedd Arfog 
a chyn-filwyr i ddod yn swyddogion 
carchar a chymryd rhan mewn allgymorth 
gweithredol yn ffeiriau recriwtio cyn-filwyr 
y Lluoedd Arfog. 

MoJ, 
HMPPS, 
MOD

Addysg, Cyflogaeth, 
a Sgiliau

Ionawr 2022 Dod â’r holl gynlluniau cyfleoedd bywyd 
ar gyfer y rhai sy’n gadael y Lluoedd 
Arfog a chyn-filwyr yn y Gwasanaeth Sifil 
o dan reolaeth ganolog Symud Ymlaen 
i Gyflogaeth, i wella effeithlonrwydd 
a darparu llwybr clir ar gyfer y rhai sy’n 
gadael y Lluoedd Arfog, cyn-filwyr 
a phartneriaid/priodau milwrol sydd ag angen 
cymorth ychwanegol drwy ddileu rhwystrau 
i dod o hyd i waith.

Comisiwn CS, 
CThEM

Addysg, Cyflogaeth, 
a Sgiliau

Mawrth 2022 Darparu £150k mewn cyllid grant i elusennau 
i helpu i ddatblygu arfer gorau er mwyn 
sicrhau bod elusennau cyn-filwyr yn 
gynhwysol ac yn hyrwyddo hygyrchedd 
i gyn-filwyr benywaidd. 

OVA Cydweithio a chydlynu 
gwasanaethau cyn-filwyr

Ebrill 2022 Cyflwyno’r fenter Lle Gwych i Weithio 
i gyn-filwyr ar draws y Gwasanaeth Sifil cyfan 
ar gyfer rolau ar bob lefel gan gynnwys lefel 
yr Uwch Was Sifil (SCS). 

OVA Addysg, Cyflogaeth, 
a Sgiliau

Gwanwyn 2022 Cynnal adolygiad o lywodraethu materion 
cyn-filwyr ar draws y llywodraeth, 
er mwyn sicrhau cydweithredu clir ac effeithiol 
ar draws y llywodraeth, DA a’r trydydd 
sector, a gwneud penderfyniadau ar y lefelau 
gweithio, swyddogion uwch a gweinidogion. 

OVA, MOD Cydweithio a chydlynu 
gwasanaethau cyn-filwyr

C2 2022 Cynnal astudiaeth gwmpasu i ddylunio/
gyflwyno, am y tro cyntaf erioed, wasanaeth 
sy'n cynnig dilysiad digidol o statws 
cyn-filwr. Mae gan hyn y potensial i gynnig 
‘newid sylweddol’ yn y ddarpariaeth ddigidol 
i gyn-filwyr, gan ganiatáu i gyn-filwyr 
o bosibl gyrchu ystod eang o wasanaethau’r 
llywodraeth. Bydd gwaith ychwanegol ar ôl 
y prosiect yn caniatáu i ni ddechrau datblygu 
opsiynau cyflawni ar gyfer Cam 2 y broses 
o gyflwyno cardiau adnabod cyn-filwyr.

OVA, MOD Canfyddiad Cyhoeddus 
o gyn-filwyr

Dyddiad Targed Ymrwymiad Arweinydd Thema/ffactor 
strategaeth wreiddiol

Diwedd 2022 Sefydlu rhwydwaith o hyrwyddwyr cyn-filwyr 
ar draws y Gwasanaeth Sifil i rannu arfer 
gorau ar faterion cyn-filwyr a hyrwyddo 
cyn-filwyr o fewn eu hadrannau ac ALBs. 

OVA Addysg, Cyflogaeth, 
a Sgiliau

Diwedd 2022 Mewn partneriaeth â’r Weinyddiaeth 
Amddiffyn a’r Lluoedd Arfog perthnasol, 
bydd yr OVA yn cynnal gwaith ac ymgynghori 
ychwanegol i sicrhau bod gan y Porth 
cyn-filwyr fuddsoddiad, llywodraethiant ac 
ymwybyddiaeth effeithiol ymhlith y gymuned 
o gyn-filwyr er mwyn cysylltu pobl â’r 
cymorth cywir.

OVA Cydweithio a chydlynu 
gwasanaethau cyn-filwyr

Diwedd 2022 Datblygu pecyn o hyfforddiant sgiliau bywyd 
a chymorth i bersonél y lluoedd arfog er 
mwyn helpu i bontio, gyda chynllun peilot 
yn 2022.  

MOD Cyllid a Dyled

Diwedd 2022 Adolygu a gwella hygyrchedd y Cynllun 
Credyd Dysgu Uwch i Ddarparwyr Dysgu 
a Chyn-filwyr. Trwy hynny, ei gwneud yn 
haws i gyn-filwyr gyrchu ystod ehangach 
o gyfleoedd academaidd a galwedigaethol 
a chefnogi eu datblygiad neu yrfa ddewisol 
ar ôl Gwasanaethu. 

MOD Addysg, Cyflogaeth, 
a Sgiliau

Mawrth 
2023 (pob 
ymddiriedolaeth 
wedi'i hachredu)

Sicrhau trwy fframwaith y Bwrdd Gofal 
Integredig, bod gan bob System Gofal 
Integredig arweinydd Lluoedd Arfog 
a fframwaith cytunedig i gynorthwyo 
cymuned y Lluoedd Arfog, a bod gan bob 
Rhwydwaith Gofal Sylfaenol Practis Meddyg 
Teulu achrededig sy’n gyfeillgar i gyn-filwyr. 
Cyflwyno achrediad Cynghrair Gofal 
Iechyd Cyfamod y Cyn-filwyr ymhellach 
ar draws Ymddiriedolaethau gyda phob 
ymddiriedolaeth yn cael ei hachredu erbyn 
mis Mawrth 2023. Sicrhau bod achrediadau’n 
cael eu hadnewyddu yn unol â gofynion 
VCHA/RCGP, a pharhau i fonitro effaith ac 
effeithiolrwydd er mwyn rhoi’r cymorth gorau 
posibl i gyn-filwyr.

RCGP, VCHA, 
NHSE

Iechyd a Lles

Cynllun Gweithredu Strategaeth cyn-filwyr

Dyddiad Targed Ymrwymiad Arweinydd Thema/ffactor 
strategaeth wreiddiol

Ebrill 2023 Gweithredu’r model newydd ar gyfer 
Hyrwyddwyr ac Arweinwyr y Lluoedd Arfog 
yn rhwydwaith y Ganolfan Byd Gwaith, 
gan gynnwys monitro a gwerthuso eu rôl.

DWP Addysg, Cyflogaeth, 
a Sgiliau

Gwanwyn 2023 Datblygu Rhwydwaith Trawma'r cyn-filwyr 
i greu cynllun integredig ar gyfer 
iechyd corfforol cyn-filwyr. Mae hyn yn 
cynnwys cynnig cymorth i weithio gyda 
gweinyddiaethau datganoledig i feithrin 
cysondeb mewn darpariaeth.

NHSE, DHSC Iechyd a Lles

Canol 2023 
(dyddiad 
adolygu) 

Cynnal gwerthusiad treigl o’r cynllun peilot 
Pasbort Addasiadau, sy’n rhoi cofnod 
trosglwyddadwy i’r rhai anabl sy’n gadael 
y Gwasanaeth o’u haddasiadau gofynnol i'r 
gweithle, i lywio penderfyniadau ar gyflwyno’r 
cynllun ymhellach. Bydd gwerthusiad 
ychwanegol o’r cynllun peilot yn dechrau ym 
mis Mai 2022 (hyd at ganol 2023) i ddarparu 
tystiolaeth ychwanegol o effaith y cynllun.

DWP Addysg, Cyflogaeth, 
a Sgiliau

Hydref 2023 Ailosod contract y Bartneriaeth Pontio 
Gyrfaoedd (CTP) i sicrhau bod gwelliannau 
a gwasanaethau yn cael eu gwneud 
i ddiwallu anghenion rhanddeiliaid.

MOD Addysg, Cyflogaeth, 
a Sgiliau

Diwedd 2023/24 Darparu cyfleoedd lleoli uniongyrchol ar gyfer 
swyddi yn y Gwasanaeth Sifil i gyn-filwyr 
a phriodau/partneriaid milwrol sy’n wynebu 
heriau o ran dod o hyd i waith drwy’r cynllun 
Symud Ymlaen i Gyflogaeth, â tharged 
o 50 ar gyfer 2022/23 a 100 ar gyfer 2023/24. 

Comisiwn CS Addysg, Cyflogaeth, 
a Sgiliau

Dyddiad Targed Ymrwymiad Arweinydd Thema/ffactor 
strategaeth wreiddiol

Diwedd 2023/24 Cyflwyno rhaglen gwella iechyd â’r nod 
o wella iechyd a lles menywod sy’n 
gwasanaethu ac sydd wedi gwasanaethu 
(cyn-filwyr) drwy’r grŵp llywio cenedlaethol 
aml-adrannol, aml-asiantaethol a sefydlwyd 
ym mis Gorffennaf 2021. Bydd hyn yn tynnu 
ar ymchwil academaidd berthnasol, polisi'r 
llywodraeth ac ymchwil berthnasol arall, 
a bydd yn adeiladu ar yr ymrwymiadau 
y mae'r GIG a'r Weinyddiaeth Amddiffyn 
wedi'u gwneud i wella'r gwasanaethau 
a ddarperir yn y maes hwn.

NHSE, MOD, 
DHSC

Cydnabod cyn-filwyr 
a chefnogi eu hanghenion

Lansiad rhannol 
yn 2023, gyda 
gwasanaethau 
ychwanegol 
yn cael eu 
hychwanegu 
dros 
y blynyddoedd 
dilynol

Dylunio, fel rhan o ymrwymiad ariannu 
o £44m, un porth cyn-filwyr y DU sy’n 
caniatáu mynediad i Gynllun Pensiwn 
y Lluoedd Arfog (AFPS), y Cynllun Pensiynau 
Rhyfel (WPS) a Chynllun Iawndal y Lluoedd 
Arfog (AFCS). Bydd hwn yn ddatrysiad 
digidol ‘o’r dechrau i’r diwedd’, gan gynnwys 
system rheoli achosion a gohebiaeth 
ddigidol. Bydd y gwasanaeth newydd yn 
lleihau’n sylweddol yr amser a gymerir 
i ymateb i ymholiadau cyn-filwyr. 

MOD Trawsnewid Digidol

Mawrth 2024 Dechrau treialu’r broses o gyflwyno 
achrediad Cynghrair Gofal Iechyd Cyfamod 
y Cyn-filwyr i ysbytai a hosbisau annibynnol.

VCHA, NHSE Iechyd a Lles

Diwedd 2024 Rhoi diwedd ar gysgu allan i gyn-filwyr 
y Lluoedd Arfog erbyn diwedd y Senedd.

DLUHC, OVA Gwneud Cartref mewn 
Cymdeithas Sifilaidd

Diwedd 2024 Archwilio opsiynau ar gyfer cyflwyno 
hyfforddiant ymwybyddiaeth o gyn-filwyr ar 
gyfer timau gwaith cymdeithasol ym mhob 
Awdurdod Lleol yn Lloegr.

DHSC, 
DLUHC, OVA

Iechyd a Lles

Diwedd 2024 Datblygu llwybrau clir i gefnogi mynediad 
gwell i ganolfannau atgyfeirio ymosodiadau 
rhywiol (SARCs) ar gyfer personél sy’n 
gwasanaethu a chyn-filwyr.

NHSE Iechyd a Lles

Dyddiad Targed Ymrwymiad Arweinydd Thema/ffactor 
strategaeth wreiddiol

Diwedd 2024 Gweithio ar y cyd i weithredu ymrwymiadau 
a wnaed yng Ngolwg Ymlaen y Lluoedd 
Arfog i gynorthwyo cyn-filwyr yn y system 
cyfiawnder troseddol. Bydd hyn yn cynnwys 
un llwybr a darpariaeth gofal cymhleth 
ychwanegol ar gyfer cyn-filwyr yn y system 
cyfiawnder troseddol.

NHSE, MOJ Cyn-filwyr a'r Gyfraith

Cydnabod cyfraniadau cyn‑filwyr

Dyddiad Targed Ymrwymiad Arweinydd Thema/ffactor 
strategaeth wreiddiol

Parhaus Cyflwyno ymgyrch enfawr o weithgarwch 
cyfathrebu ac ymgysylltu i godi 
ymwybyddiaeth o’r ystod o wasanaethau 
cymorth a ariennir gan y llywodraeth sydd ar 
gael i gyn-filwyr a’u teuluoedd pan fyddant 
yn gadael y Lluoedd Arfog. 

OVA Canfyddiad Cyhoeddus 
o gyn-filwyr

Mawrth 2022 Cynnal ymgyrch bwrpasol ar gyflogadwyedd 
i hyrwyddo’r sgiliau sydd gan gyn-filwyr i’r 
gynulleidfa fusnes, a’r cynlluniau sydd ar 
gael i gynyddu cyflogaeth cyn-filwyr a’u 
cynorthwyo i bontio i’r gweithle sifilaidd. 
Bydd hyn yn cynnwys codi ymwybyddiaeth 
o’r gwyliau cyfraniadau Yswiriant Gwladol ar 
gyfer cyflogwyr sy’n llogi cyn-filwyr y gellir, 
o fis Ebrill 2022, eu hawlio’n ôl mewn amser 
real ac yn ôl-weithredol ar gyfer blwyddyn 
ariannol 2021.

OVA Canfyddiad Cyhoeddus 
o gyn-filwyr

Ebrill 2022 Sefydlu grŵp cydlynu cyfathrebu cyn-filwyr 
Llywodraeth y DU, i sicrhau bod Swyddfeydd 
Tiriogaethol a’r OVA yn cydweithio’n effeithiol 
i ddathlu cyfraniad cyn-filwyr i gymdeithas, 
lle bynnag y maent yn dewis ymgartrefu yn 
y DU. 

Swyddfa 
Cymru, 
Swyddfa'r 
Alban, NIO, 
OVA 

Canfyddiad Cyhoeddus 
o gyn-filwyr

Mai 2022 Cynnal ymchwil gynhwysfawr i greu 
mewnwelediad dealltwriaeth sylfaenol 
o ganfyddiad cyhoedd y DU a chyflogwyr 
o gyn-filwyr er mwyn llywio cyfathrebu ac 
ymyriadau polisi sy’n dangos ein bod yn 
gwerthfawrogi ac yn cefnogi cyn-filwyr.

OVA Canfyddiad Cyhoeddus 
o gyn-filwyr

Gwanwyn 2022 Ailhysbysebu aelodaeth y Bwrdd Cynghori 
cyn-filwyr (VAB) fel rhan o brosesau rheolaidd 
i sicrhau ein bod yn parhau i ddal lleisiau 
annibynnol sy’n cynrychioli pob rhan 
o gymuned y cyn-filwyr.

OVA Cydweithio a chydlynu 
gwasanaethau cyn-filwyr

Cynllun Gweithredu Strategaeth cyn-filwyr

Dyddiad Targed Ymrwymiad Arweinydd Thema/ffactor 
strategaeth wreiddiol

Medi 2022 Creu strategaeth gyfathrebu Llywodraeth 
y DU i hyrwyddo delweddau cadarnhaol 
o gyn-filwyr; adeiladu dealltwriaeth ac 
ymwybyddiaeth o amrywiaeth eu profiadau, 
sgiliau a chyfraniad i gymdeithas. 

OVA Canfyddiad Cyhoeddus 
o gyn-filwyr

Medi 2022 Gweithio ar draws adrannau i hyrwyddo ac 
ehangu negeseuon cadarnhaol am gyn-filwyr 
yn gwirfoddoli yn eu cymunedau, trwy 
hyrwyddo’r cyfraniad y mae cyn-filwyr yn ei 
wneud trwy wirfoddoli fel rhan o Wythnos 
y Gwirfoddolwyr 2022 ac amlygu cyn-filwyr 
ymhlith enillwyr gwobrau Points of Light.

DCMS, OVA Cymuned a Pherthnasoedd 

Rhagfyr 2022 Archwilio sut y gellir ymestyn y cynllun 
diystyru presennol i alluogi mwy 
o gyn-filwyr, sydd ag euogfarnau am 
droseddau gwasanaethau sy'n ymwneud 
â’u cyfeiriadedd rhywiol, i wneud cais i’r 
Swyddfa Gartref am ddiystyru.

OVA, 
Y Weinyddiaeth 
Amddiffyn, 
Y Swyddfa 
Gartref 

Cydnabod cyn-filwyr 
a chefnogi eu hanghenion

Gaeaf 2022 Cyflwyno cylch gorchwyl newydd ar 
gyfer Pwyllgorau Pensiynau Ymgynghorol 
cyn-filwyr (VAPCs) gan eu grymuso i ddod 
â chymuned o gyn-filwyr o'u rhanbarth at 
ei gilydd i ffurfio ymatebion cydgysylltiedig 
i'r llywodraeth a chyfathrebu mentrau sy'n 
digwydd yn eu rhanbarth. Adolygu'r cylch 
gorchwyl newydd yn ystod 2022.

OVA Cydweithio a chydlynu 
gwasanaethau cyn-filwyr

Diwedd 2022 Cynnal ymchwil i ddeall niwed hanesyddol yn 
well a phrofiad grwpiau heb gynrychiolaeth 
ddigonol o fewn cymuned gyfan y cyn-filwyr. 
Cam cyntaf y gwaith hwn fydd comisiynu 
adolygiad annibynnol o driniaeth hanesyddol 
cyn-filwyr LGBT (cyn 2000). Mae’n bosibl 
y bydd gwaith ychwanegol yn ymchwilio 
i’r gwahaniaethau a deimlir gan, ymhlith 
eraill, cyn-filwyr sy'n fenywod, pobl anabl 
ac o leiafrifoedd ethnig.

OVA, GEO, 
MOD

Cydnabod cyn-filwyr 
a chefnogi eu hanghenion

Diwedd 2022 Penodi Comisiynydd cyn-filwyr Cymru. Swyddfa 
Cymru , OVA

Cydnabod cyn-filwyr 
a chefnogi eu hanghenion

